
 

  ACTA 

Expediente núm.: Órgano colexiado: 

PLN/2021/9 O Pleno 

 

DATOS DE DESENVOLVEMENTO DA SESIÓN 

Tipo Convocatoria Ordinaria

Data 24 de xuño de 2021 

Duración Desde as 20:39 ata as 23:59 horas 

Lugar Multiusos da Xunqueira 

Presidida por Digna Rosa Rivas Gómez 

Secretaria María Ángeles García Villaverde 

Sendo as vinte horas e trinta e cinco minutos, de conformidade co Decreto de Alcaldía 
número  2021-1449  de  data  21/06/2021,  de  convocatoria  da  sesión  ordinaria, 
reúnense no Salón de Actos do edificio do Multiusos da Xunqueira habilitado para 
este  fin,  baixo  a  presidencia  da  sra.  Alcaldesa,  Digna  Rosa  Rivas  Gómez,  e  a 
asistencia dos/das seguintes concelleiros e concelleiras:

Polo  Grupo  municipal  Popular  Redondela  (PP):  María  Carmen Bastos  Rodríguez, 
María  Carmen  Amoedo  Dasilva,  Iván  Crespo  Rodríguez,  Miguel  Ángel  Álvarez 
Ballesteros, María José Barciela Barros, Erminda Quelle Fernández, David Muiños 
Portela, Sandra Bastos Míguez e Ángela Antón Pazos.

Polo  Grupo  municipal  Socialista  Redondela  (PSdeG-PSOE):  María  Castro  Abad, 
Ignacio Eduardo González Lago, Marta Alonso Domínguez, Vicente Lamas Guisande, 
Olga María García Ballesteros e Alberto Álvarez Pérez

Polo Grupo municipal Agrupación de Electores de Redondela 2019 (AER): Roberto 
Villar Rodríguez, Daniel Boullosa Martínez e Xosé Manuel Vila Soutullo

Polo Grupo municipal  Bloque Nacionalista Galego Redondela (BNG):  Xoán Carlos 
González Campo e Yésica García Cruz 

Asiste tamén o interventor do Concello, Ángel Santamariña Rivera e, actuando como 
secretaria  eu  mesma,  Mª  Ángeles  García  Villaverde  como  secretaria  xeral  do 
Concello.

Unha  vez  verificada  a  válida  constitución  do  órgano,  a  Alcaldesa  abre  a  sesión, 
procedéndose á deliberación sobre os asuntos incluídos na orde do día:

A) Parte resolutiva

1. Aprobacións das actas  das sesións anteriores:  pleno ordinario  de maio  do 
27/05/2021 e extraordinario do 16/06/2021 

2. Aprobación do Incremento do límite polo Pleno das gratificacións do persoal 
funcionario - II/2021 (Expdte. 2450/2021) 

3. Autorización  subvencións  nominativas  convenios  do  ano  2021  (Expdte. 
3227/2021) 

B) Actividade de control

4. Dar conta das resolucións de Alcaldía do 24/05/2021 ao 20/06/2021

5. Dar  conta  da  Resolución  da  Alcaldía  número  2021-1170  modificación  de 
créditos MC 14-21 TC 06-21 Gratificacións nómina de maio

6. Dar  conta  da  Resolución  da  Alcaldía  número  2021-1194  modificación  de 
créditos MC 15-21 IR 03-21 Incorporacións de OE Redondela TIC, OE Mais 
que Bela, RISGA, APROL e O teu primeiro emprego e dos 10 euros do prox. 
local de Servizos Sociais 

7. Dar  conta  da  Resolución  da  Alcaldía  número  2021-1234  modificación  de 
crédito MC 16-21 GC 06-21 EDUSI Local de Servizos Sociais de Chapela

8. Dar  conta  da  Resolución  da  Alcaldía  número  2021-1291  modificación  de 
crédito MC 17-21 ir 04-21 Incorp. das IFS de 2020 con RTGX 

9. Dar  conta  da  Resolución  da  Alcaldía  número  2021-1430  modificación  de 
crédito MC 18-21 GC 07-21 Reinvestimentos Plan Concellos 2019

10. Mocións

1. Moción conxunta PSOE AER PP BNG demandando a instauración dun 
bacharelato de Artes

2. Moción do BNG para a execución das acometidas do saneamento no lugar 
do Campiño-Porto Cabeiro

C) Rogos e preguntas

11. Rogos

12. Preguntas

INCIDENCIAS:

A alcaldesa, con carácter previo ao tratamento dos asuntos incluídos na orde do día, 
solicita  que  se  garde  un  minuto  de  silencio  para  lembrar  sempre  ás  vítimas  da 
violencia machista, asasinadas por violencia machista e tamén a todos e todas os 
falecidos e as falecidas pola pandemia do Covid-19, esperando que remate dunha vez 

esta pandemia.

Sendo ás 21:53 h a sra. Alcaldesa acorda facer un receso para falar coas ANPAS

A) PARTE RESOLUTIVA 

1. Aprobación das actas das sesións anteriores: pleno ordinario de maio do 
27/05/2021 e extraordinario do 16/06/2021

A Alcaldesa pregunta ás concelleiras e aos concelleiros asistentes se desexan facer 
algunha observación ás actas dos plenos ordinario do mes de maio (PLN/2021/7) e 
extraordinario  do  día  16/06/2021 (PLN/2021/8)  que  se  remitiron  adxuntas  á 
convocatoria desta sesión.

Non  habendo  alegacións,  a  sra.  Alcaldesa  dá  paso  á  votación,  resultando 
aprobadas  ambas actas nos seus propios termos por unanimidade das concelleiras 
e dos concelleiros do pleno.

2. Aprobación do Incremento do límite polo Pleno das gratificacións do persoal 
funcionario - II/2021 (Exp. 2450/2021) 

ANTECEDENTES

Ditame da Comisión Informativa Permanente de Economía e Facenda da súa sesión 
de 21/06/2021:

"A día  de  hoxe,  obsérvase  que  existen  importes  de  gratificacións  por  servizos 
extraordinarios que están pendentes de aboar tras as nóminas de maio e xuño.

É por elo que é preciso proceder a realizar as pertinentes operacións orzamentarias 
que  poidan  amparar  estas  retribucións  pendentes  de  aboar  aos  empregados 
municipais.

No  caso  do funcionariado,  como  vai  supor  un  aumento  do  importe  global  das 
gratificacións extraordinarias aprobadas no seu momento polo Pleno, é preciso que a 
autorización para aumentar dito importe sexa outorgada polo órgano competente que 
é o Pleno da Corporación.

Tendo en conta que a cantidade restante para acadar o límite do artigo 7.2.c) do 
Real Decreto 861/1986, de 25 de abril, despois do acordo de incremento do límite no 
Pleno  do  mes  anterior,  é  de  55.624,33  €  pode  darse  cobertura  á  solicitude  de 
gratificacións  realizada  polos  departamentos  da  Policía  Local,  Vías  e  Obras, 
Alumeado  público,  Arquivo,  Servizos  Sociais  e  Medio  Ambiente  por  importe  de 
3.748,94 €.  Dos cales 1.219,78 € quedaron xa pendentes na nómina de maio e 

agora outros 2.529,16 € quedan pendentes nesta nómina de xuño.

Incorpórase o informe de Intervención con referencia ASR-16.06.21.4 de 16 de xuño 
que consta de cinco páxinas. En virtude do que antecede esta Presidencia, propón 
que  a  Comisión  Informativa  de  Economía  e  Facenda  eleve  ó  Concello  Pleno  a 
seguinte proposta de acordo:

Primeiro.- Establecer o importe máximo de gratificacións en 47.722,51 €, cumprindo 
coas condicións establecidas no informe da Intervención antedito."

INTERVENCIÓNS

Le a proposta a Sra. Castro. 

Explica  que  se  trata  de  solicitar  o  aumento  da  contía  inicial  prevista  para  as 
gratificacións, que era de 40.300 euros. Son horas que se realizaron por cuestións 
puntuais.  como as da policía local son unhas 42 horas de abril e maio, e como case 
todos  os  meses,  desgraciadamente,  existen horas  extraordinarias  do  Servizo  de 
Medio Ambiente por atender a requirimentos relacionados con verquidos de Aucosa, 
e  do  encargado  do  cemiterio  municipal  para  enterros,  do  servizo  eléctrico  para 
atender  avarías,  outras  horas  do  servizo  de  Secretaría  para  realizar  tarefas  de 
Ensino, do Servizo de Arquivo en colaboración co departamento de cultura e Medio 
Ambiente  para  unha  exposición  na  Xunqueira  do  arquivo  audiovisual,  e  pola 
funcionaria  de  Servizos  Sociais  para  a  tramitación  da  xustificación  do  Plan 
Concertado, que remataba o 30 de abril. En total sumaría o importe 3.748,94 euros.

O Sr. González di que, tal como se falou na comisión, queren destacar que non son 
avultadas como en outras ocasións, é obriga do Pleno debater estas gratificacións a 
partir da contía consignada nos orzamentos . Fai referencia ás horas extraordinarias 
realizadas pola traballadoras dos Servizos Sociais, que tivo que adicar 26 horas para 
o Plan Concertado, que é o fundamento dos Servizos Sociais do Concello, é unha 
área moi necesaria e debe estar ben planificada e xustificada para que a Xunta de 
Galicia conceda a subvención de aproximadamente 400.000 euros. 

Fai  referencia  aos  traballos  da  auxiliar  de  arquivo  que  fai  funcións  que  non  lle 
competen, entende que habería que expresalo doutra forma. Non entende as horas 
extras da funcionaria do arquivo para unhas xornadas informativas. Tamén lle chama 
a atención que a unha funcionaria  se lle  abonen horas extras pola  tradución ao 
castelán dunhas bases de subvencións e iso entenden que compete as horas do seu 
traballo ordinario. 

Hai cuestións que se teñen que poñer enriba da mesa pero si os traballadores e as 
traballadoras fan o traballo, hai que abonalo.

O Sr. Vila di que AER está a favor de pagar todas as horas extras que fagan os 
traballadores,  pero  non  están  cómodos  con  que  se  cubran con  horas  extras  as 
carencias de persoal do cadro de persoal do Concello de Redondela.  O cadro de 
persoal do Concello está minguado tanto polas leis estatais aprobadas por uns e 
permitidas  por  outros,  que  limitan a  contratación  de  persoal  pero  si  permiten  a 

contratación  de  servizos  con  empresas  privadas  para  prestar  servizos  públicos, 
fomentando a privatización. 

Asume a culpa das horas dobres extras da traballadora do arquivo para as xornadas 
informativas,  pola  urxencia  dunha  factura  que  entraba  e  tivo  que  buscar  unha 
solución. O resto das horas extras do arquivo son para dar difusión ao arquivo, e é 
positivo e está funcionando moi ben.

Na comisión explicou o interventor que se ten que facer a tradución das bases de 
comedor das  ANPAS porque hai que mandar as bases a unha plataforma estatal, 
que esixe os dous idiomas e non temos unha técnica de Educación. 

As horas extraordinarias da traballadora social, que é un área moi importante e algo 
reiterativo todos os anos, e é preciso facelo nun momento de tranquilidade, por iso 
faise en horas extras. Van botar a favor.

O sr. Crespo, di que as gratificacións téñense que pagar. Hai que aprobar para que a 
xente poida cobrar. 

Os  problemas  non  teñen  solución.  A  situación  soamente conseguiron facer  o 
contrario, de maneira exponencial. Di que o persoal do arquivo non está nas funcións 
do seu posto, e pode dar lugar a que no futuro pode facer algunha denuncia.

Sorpréndelles que no mes de abril a voceira do PSOE  anunciara que os orzamentos 
case listos e despois se ía acometer a relación de postos de traballo, o Convenio 
Colectivo... pero seguimos esperando.

Na última aprobación dunha partida para horas extraordinarias afirmaban que era un 
problema herdado do PP do ano 2019, que entraron a gonernar e a partida estaba 
en 75.000 euro.  Volve mentir,  e  o máis preocupante é que,  como concelleira de 
Facenda,  non  fixo  ben  os  números.  Ata  o  15  de  xuño  naquel  momento  eran 
45.443,00 euros, esa partida que, se aprobou no mes de xullo,  de 22.000 euros, 
17.000 euros xa eran vosos. No segundo semestre, os gastos foron case  58.000 
vosos.  Basta  de dicir  que os  gastos veñen do anterior  goberno,  cargar  as  súas 
responsabilidades á oposición é buscando xustificar a súa nefasta xestión.

A Sra. Castro, comenta que o pasado pleno tiven que pedir desculpas por decir a 
alguén que mentía  e di  que debe haber  un tratamento igual  hoxe,  ao chamarlle 
mentireira a ela. Seguen intentando desvirtuar o traballo deste goberno, hai moitos 
temas que se tratan aquí que non son o reflexo do traballo que facemos. 

Agradece que apoie as horas extraordinarias realizadas polo  funcionariado deste 
Concello. As horas están moi xustificadas e a proposta está clara. Se vostede quere 
seguir falando do 2019, seguimos falando, ata este momento ninguén o comentara.

É unha pena que dentro de pouco non lle quede ningunha escusa para dicir que non 
hai orzamentos. Os últimos que se aprobaron foron no 2018 e o PP gobernou no ano 
2019 e puido aprobalos en 2019, e non o fixo.

O Sr. Vila di que hai dous plenos, porque no anterior non se trouxeron horas extras 

polo seu baixo importe. O interesante é que nestes dous meses ven un importe de 
1.219,78 € e  2.529,15 €, algo se estará facendo se non hai excesivas horas extras.

O problema foi ese acordo so PP cos sindicatos, que  votou a favor BNG, PSOE e 
PP, e en contra AER. É un traballo dos compañeiros, do concelleiro que está a levar 
as  negociacións  e  parece  que  é  positivo.  Hai  moito  traballo  ,  require  moita 
negociación pero hai unha boa perspectiva se analizamos os números.

O interventor pon moito reparo, en que no 2019 e 2020 se chegou ao límite anual e 
que incluso non se puideron pagar algunhas gratificacións e non se quere chegar a 
iso de acabar todo o orzamento, xa é positivo.

O sr. Crespo, di á sra. Castro que dixo que era mentira ese dato, non lle chamou 
mentireira. E cando poda demostrar os 75.000 euros que arrastrou do ano anterior a 
xuño de 2019,  aí  pediralle desculpas.  A que falou de 2019 foi  vostede no pleno 
anterior. Repite un pleno máis que vai traer os orzamentos e aqui seguimos pleno 
tan pleno. Tamén os orzamentos de 2019 puideron ser vosos.

Ao sr. Vila dille que pasaron xa máis de dous anos e seguimos igual, non se ven as 
solucións e a cifra xa vai por riba de 45.000 euros que o PP deixou acumulados en 
2019.

A sra. Castro, conclúe dicindo que non están en contra do convenio que se asinou 
cos/coas  traballadores/as  nos  importes  das  horas  dobres  e  triples,  o  que  no 
estiveron de acordo foi  que non se dotaran os orzamentos para poder realizarse 
eses pagos de gratificacións. A partida que se estableceu para as gratificacións nese 
momento non é suficiente, hai máis de 6 millóns de euros para o pago das nóminas 
dos traballadores e traballadoras fronte a 40.000 euros para horas extraordinarias. 
Non é suficiente, e esa é a cuestión. Solicita ao pleno o incremento dese importe.

VOTACIÓN E ACORDO

Sometido o asunto a votación, resulta aprobado por unanimidade das concelleiras e 
dos concelleiros asistentes,  sendo vinte  e  un (21)  votos a favor  (9  do PP,  8  do 
PSdeG-PSOE, 3 da AER e 2 do BNG).

3.  Autorización  subvencións  nominativas  convenios  do  ano  2021  (Exp. 
3227/2021)

ANTECEDENTES

Ditame  da  Comisión  Informativa  Permanente  de  Economía  e  Facenda  da  súa 
sesión de 21/06/2021:

"Que o Orzamento do ano 2018 aprobouse definitivamente o día 31 de agosto de 
2018 e foi publicado no BOP de Pontevedra o día 5 de setembro de 2018, número 
171.

Para  este  ano  2021,  dito  Orzamento  atópase  prorrogado,  sen  que,  salvo 
excepcións xustificadas, se prorrogaran as subvencións nominativas.

Na prórroga orzamentaria non constan os créditos precisos para a concesión das 
subvencións nominativas ás entidades que os viñan recibindo en anos anteriores.

A Intervención emitiu o seu informe de data 17 de xuño de 2021.

É por elo que teño a ben propoñer ó Pleno do Concello de Redondela:

Primeiro.- Aprobación da seguinte subvención nominativa:

PARTIDA BENEFICIARIO IMPORTE (€)

2311A.48000 AEC 4.000,00

2311A.48000 Asociación Lenda 15.000,00

2311A.48000 Diócese Tui-Vigo (Cáritas) 20.000,00

2311A.48000 Fundación Santa Cruz 3.000,00

2311A.48000 Andaina 18.000,00

2311A.48000 Solidariedade Galega co Pobo Saharauí 4.000,00

2311A.48000 ONG da Man 2.500,00

2311A.48000 Afaga 15.000,00

2311A.48000 Fundación Amigos de Galicia 6.000,00

3341A.48900 Convenio Millo Verde 18.000,00

3341A.48900 Asociación Cultural e Social de Chapela 36.000,00

3341A.48900 Asociación Cultural Xente Titiriteira 56.000,00

3411A.48901 Convenio Club Atletismo Redondela 4.500,00

3411A.48901 CCD Cesantes (XXXV Bandeira Redondela) 9.000,00

PARTIDA BENEFICIARIO IMPORTE (€)

3411A.48901 Club de Remo Chapela (VI Bandeira Feminina Chapela) 9.000,00

3411A.48901 Club de Remo Chapela (XXXV Bandeira Masculina Chapela) 9.000,00

3411A.48901 Club de Remo Chapela (XXV Bandeira de bateis) 2.500,00

4151A.78900 Confraría de pescadores San Juan 5.000,00

4391A.48900 Asociación de Empresarios de Redondela 10.000,00

Segundo.-  No  caso  de  aprobarse esta  proposta  procederase  á  súa exposición 
pública  polo  prazo  de  quince  días  hábiles  no  Taboleiro  de  Anuncios  trala  súa 
publicación  no  BOP.  No  caso  de  que  non  houbera  reclamacións  á  aprobación 
inicial,  ésta  converterase  en  definitiva;  no  caso  de  que  houbera  reclamacións 
precisarase dunha nova aprobación por parte do Pleno. Finalmente procederase á 
publicación definitiva no BOP.

INTERVENCIÓNS

A Sra. Castro le a proposta. Explica que, que tal como indica o artigo 22.2 da Lei 
38/2003, do 17 de novembro, Xeral de Subvencións, as administracións poderán 
conceder subvencións directamente a determinadas asociacións ou entidades, sen 
establecer un procedemento de concorrencia competitiva, cando se dean unha serie 
de  requisitos,  como  acreditar  razóns  de  interese  público,  social,  económico, 
humanitario.... Na posterior tramitación destes Convenio deberá quedar acreditado 
cal é o obxecto das subvencións coa súa correspondente memoria. Como en anos 
anteriores, hai una solicitude concreta e despois haberá unha xustificación. 

Trátase dunha proposta de concesión de 19 subvencións nominativas, é a mesma 
proposta practicamente que a do ano 2020, agás por dous pequenas diferencias:

Por un lado o aumento de 1.500 euros para Millo Verde, que se ven solicitando dito 
aumento  hai  seis  anos.  A  realización  deste  evento  que  organizan  suporá  un 
incremento  do  orzamento  pola  situación  do  Covid  que  require  de  maior 
infraestrutura e maior control. 

Por outra banda, hai unha nova subvención á cofraría de pescadores San Xoán de 
5.000 euros, xustificada porque está pasando por unha situación complicada e está 
tentando  introducirse  en  novas  actividades,  como  a  venda  directa  de  novos 
produtos,  como  é  a  vieira.  Por  fin  despois  de  vinte  e  sete anos  recolleuse na 
enseada de San Simon a vieira, agora pretende comercializada.  A cofraría é un 
motor  moi  importante  para  Redondela,  da  que  dependen  máis  de  270  familias. 
Entendemos  que  esta  subvención  é  necesaria  para  esta  nova  andaina  e  se 
pretende esta colaboración.

O Sr.  González,  di que as veces nos plenos nos vamos polas ramas e é unha 

responsabilidade  de  todos  facer  a  proposta  máis  didáctica  e  atractiva  para  a 
veciñanza,  xa  o  dixo  máis  dunha  vez.  É  importante  que  a  xente  vexa  que 
manexamos os temas, e poñerse a ler dez ou doce páxinas como se fixo algunha 
vez.... se eu son un veciño, non volvo. 

Hai que traer este acordo obrigatoriamente a debater no pleno por falta de rigor 
neste  equipo  de  goberno,  porque  non  hai  orzamentos.  Levan  dous  anos  sen 
orzamentos, si os houbera virían xa recollidos os convenios.

Dende o BNG xa formulou dende o principio  que para que este goberno funcione 
ten que haber uns orzamentos cada ano,  eles están por  colaborar  para que se 
cumprira, pero  sospeitan que vai haber só uns orzamentos para todo o mandato, 
desgraciadamente. 

Expresaron  xa  en varias  ocasións  que  esta  proposta  é  de  cara  aos  grupos  da 
oposición e "ou o tomas ou o deixas". Pero é importante para que os grupos de 
oposición coñezamos o que se vai facer ter un anteproxecto do que imos decidir co 
noso voto. Queren que se recolla un pequeno proxecto para saber cal é a finalidade 
da actividade, orzamento, número de socios... porque hai cousas que son claras 
como as bandeiras que son actos concretos, pero hai outras nas que o Concello vai 
ceder os cartos e os grupos da oposición teñamos a qué agarrarnos para tomar esta 
decisión. 

AER era moi belixerante nesta cuestión cando estaba na oposición, e dicía que tiña 
que  haber  un  regulamento.  E  pasaron  dous  anos  e  non  sabemos  nada  dese 
regulamento.  Demandaba Digna  Rivas  nalgún pleno  cando  estaba  na  oposición 
saber cál era o destino destes convenios. 

Hai  entidades que son moi importantes para Redondela como Bandeira, Andaina, 
Asociación  Xente  Titiriteira...  precisan  dun  respaldo  e  un  apoio  por  parte  deste 
Concello, pero queremos saber os datos. 

Dende o BNG falamos con representantes do grupo socialista e a outro grupo do 
equipo de goberno que declinar falar  con nós,  que se lle fixo a proposta e non 
recibimos contestación. 

Sempre van a actuar para que este goberno teña facilidades para os veciños e 
veciñas e non van facilitar ao PP que poida entrar a gobernar en Redondela, pero 
para iso necesitamos uns orzamentos.

O sr. Boullosa, di ao sr. González que ten toda a razón, que falla a comunicación co 
BNG, que se poden facer mellor as cousas. Tamén é certo que o mes ten 30 días e 
hai máis días que o pleno para falar disto. Hai moitos modos de comunicarse, o seu 
despacho o coñece de sobra. Non hai que explicar os anos que leva a Asociación 
Millo Verde e a necesidade dese incremento.

Na parte de orzamentos, pois toda a razón, hai partes que están moi traballadas 
dende hai meses, pero pola necesidade de horas para moitísimas tarefas de cada 
día, perdemos o timón de respectar ese almanaque.

Se queren falamos cifra por cifra, de quén está detrás de cada asociación e da 
contía.  E de por qué no ano 2019,  en campaña electoral,  algunhas asociacións 

aumentaron esta contía en 2.000, 4.000 e ata en 8.000 €.. e este ano seguro que 
tamén haberá críticas. A labor destas asociacións está máis que contrastada e que 
se repartan estas contías está xustificada e en case todas as parroquias.

A Sra.  Amoedo  di  que  se  pode  pedir  desculpas  nos  tres  primeiros  meses  de 
goberno, pero xa levan dous anos e agora é bastante incoherente.

Xa veñen tarde estes convenios. Dille á sra. Castro que é vostede a Concelleira de 
Facenda, ten adicación exclusiva e cobra 30.000 euros ao ano, e en dous anos non 
foi  quen  de  traer  en  dous  anos  uns  orzamentos.  Están  gastando  fóra  dos 
orzamentos 246.000 que van ter que quitar doutras partidas supostamente, porque 
tamén vostedes neste currículum ser o primeiro goberno que incumpre a regra de 
gasto e incumpren incluso os seus propios acordos de investimento, no punto 9 di, 
literalmente, "vincularanse os soldos políticos á aprobación dos orzamentos anuais". 
Levan dous anos cobrando un soldo e levamos dous anos sen orzamentos.

Traen estes convenios tarde, pero tampouco falaron cos colectivos. A parte social do 
que aquí ven nos convenios, queda claro que vostedes non falaron porque senón 
saberían que algunhas destas asociación precisan duns incrementos económicos 
polo traballo que fixeron nesta etapa de pandemia tan complicada. 

O problema é que a concelleira de servizos sociais é a Alcaldesa, é está saturada. 
Temos polo tanto un problema serio. Se vai vostede á hemeroteca de 2019 tiña 
vostede o propósito de pagar antes, un regulamento, un orzamento....   e non trae 
nada, incumpren todo. O problema que non teñen folla de ruta para Redondela, e a 
concellería de Facenda é  un desastre,  porque vostedes seguen camiñando cos 
orzamentos do  PP prorrogados sistematicamente, un goberno de esquerdas que 
viña a cambiar moitísimas cousas. Preguntamos na comisión e  atopámonos que 
non hai nada por escrito do convenio con Millo Verde nin coa Cofraría. 

A sra. Castro, di que na comisión falouse de que estas propostas saíron de reunións 
e vostede sabe que están perfectamente motivados. No momento en que se asine o 
convenio terán a súa memoria e a súa xustificación. Lamenta que a proposta non 
fora  o suficientemente  atractiva.  entende que dos 19 convenios,  18  deles  foron 
tramitados durante anos por este Concello e as memoria están nos expedientes. 

Respecto ao incumprimento da regra de gasto, sabe que ese incumprimento foi no 
2019 e se debe a campaña electoral do PP, se quere falamos de facturas de carteis 
de campaña electoral e dos gastos desmesurados do PP para gañar as eleccións.

Somos  os  primeiros  que  sabemos  que  non  temos  os  orzamentos  aprobados  e 
tampouco  se  poderemos  telos  porque  non  sabemos  si  teremos  os  apoios 
suficientes. Entendemos que serán o reflexo do que precisa este convenio.

A proposta está clara e cre que estes convenios son para labores moi importantes 
destas asociacións e pide o apoio á proposta

O Sr. González, di que a el non lle ten que facer atractivos os expedientes porque el 
pode acceder aos expedientes. Referíase a que, de cara a veciñanza, a actividade 

política ten que ser atractiva, é importante que a xente participe en política, dunha 
maneira ou outra, e para iso o pleno é moi importante.

Estes  convenios  son  decisión  de  cada  equipo  de  goberno.  Este  é  un  tema 
complicado porque hai que asegurar o futuro de moitas entidades, pero entendemos 
que é necesario que, como oposición, teñamos a información para basear a nosa 
decisión. Facemos seguimento da xustificación. E logo hai a outra posibilidade de 
facer convocatoria pública, pero non quere dicir  que sexa máis xusto, aínda que 
sexa mais obxectivo.

No sabe por que se enfada a voceira do  PP porque se está traballando cos seus 
orzamentos, tiña que estar contenta. 

Hai que ter os apoios e traballalos para que as contas saian para adiante.

O Sr. Boullosa, ensina á sra. Amoedo os acordos de goberno de AER, que xa lle 
explicou a Javier Bas, a Arturo, a Jesús… Non sabe se non falan entre eles.

Le o punto 9 do acordo de goberno, "vincularanse os soldos políticos a aprobación 
dos orzamentos anuais". Esto significa que os soldos dos políticos do Concello de 
Redondela van unidos aos orzamentos estatais, é dicir si hai unha subida para os 
funcionarios  vincularase á subida do soldo dos políticos e se se conxelan tamén. 
Non lle importa traballar sen cobrar, xa o fixo moitas veces, e fai moitas horas de 
balde, e tamén outros moitos que están nesta parte da mesa. É facer demagoxia.

Ao sr. González ten razón, di que non hai escusa para que en xullo non estean aquí 
os orzamentos traballados.  Aos sres.  dos PP dille que en dous mandatos,  en 8 
anos, presentaron dous orzamentos, un no pleno e outro pola porta de atrás, na 
xunta de goberno. Tampouco é para aplaudir.

É ridículo que de mes a mes non reciba unha chamada ou un mail para falar das 
cousas, teño xuntanzas todos os días, incluso os domingos. Se hai que sentarse 
sentámonos e falamos. Pero que só me chame para ver se hai entradas para o 
teatro ou concerto de saxos... hai formas de falar pero vir aquí a abrir caixóns non 
achega nada.

A sra.  Amoedo  fala  do  vocabulario  utilizado  polo  concelleiro  de  cultura  e  pide 
respecto no Pleno. 

Dille ao sr. Boullosa que non saca nada dos caixóns, isto é moi recente. O 97% dos 
acordos non se cumpriron na metade do mandato, a ver se en dous anos lles da 
tempo. Que lle traia carpetas non lle serve de nada, quere feitos. E que hai que 
tratar ás persoas con respecto. 

Traemos uns convenios porque non hai orzamento. E no punto 9 do seu acordo falta 
letra, porque non di nada de orzamentos estatais, se hai un memorando no se deu a 
coñecer á cidadanía.

Eles no 2015 aumentaron o orzamento a Andaina, a Cáritas, a Asociación de loita 
contra o cancro, a Millo verde...  Non fixo falta que  fora a en época electoral,  se 
falaba con eles e se se podía, facíase. O problema é que vostedes non falan porque 

non teñen proxecto para Redondela. 

A Sra. Castro dixo " A xente non se acorda que dende marzo hai moitas cousas que 
facer. Este goberno vai tentar que se paguen estes convenios canto antes, e non 
como se  viña  facendo  ano  tras  ano,  o  último día  do  mes de decembro".  Sabe 
vostede cándo pagou  estes  convenios? a  Andaina o  20  de  xaneiro,  a  Lenda e 
Cáritas o 25 de febreiro, Irmáns misioneiros saharauís e AECC o 9 de marzo deste 
ano,  a Amigos de Galicia,  Afaga e Damán o 10 de marzo...  Incumprimento tras 
incumprimento, dicía vostede que habería que aprobar un regulamento e non hai 
aínda nada.

Ao sr. Boullosa dille que nos "primeiros 20 días de mandato teremos os informes 
correspondentes á ordenanza de terrazas",  "Nos primeiros 100 días de mandato 
iniciaremos a elaboración do regulamento dos orzamentos participativos, consellos 
parroquiais e das subvencións nominativas, dentro dos principios de igualdade e 
equidade". Non foron quen de cumprir absolutamente nada.  A política é traballar 
para os veciños, e vostedes non o fan, permiten que isto siga estando así.

A sra.  Castro,  aclara  que  traballan  para  os  veciños  e  veciñas  de  Redondela. 
Respecto ao comentario da súa adicación exclusiva parece que está insinuando que 
non traballa, e vostede sabe o que traballo. 

Recórdalle que en 2015 tamén houbo eleccións. Que non se aumenten os importes 
de moitas destas asociacións nestes convenios non quere dicir que non se traballen 
e colaboren con elas ou noutras actividades, como pode ser o caso de Andaina que 
agora conta cun local do Concello de Redondela. 

Son conscientes de que os orzamentos debería estar aquí hai tempo, pera a data 
de hoxe non hai nada que non puideramos facer ou tiveramos que deixar de facer 
por non ter os orzamentos aprobados. Estamos dando razóns para debater en pleno 
esta  cuestión,  somos  os  primeiros  en  desexar  traelos  a  pleno  canto  antes. 
Recórdalle que os orzamentos son unha folla de ruta, pero o 35% do orzamento son 
custes  de  salarios,  43  % son  gastos  correntes  ordinarios...  Espera  presentar  o 
borrador canto antes, pero o Concello traballa igual cuns orzamentos prorrogados. 
Quere traer as súas propostas canto antes e non quere escusarse, quere que saia 
adiante esta proposta e espera que este ano se paguen canto antes.

O sr. Boullosa solicita que se retire da acta a palabra utilizada na súa intervención, 
que é moi utilizada no teatro e no mundo da cultura, porque non é o seu estilo e 
pide desculpas. 

A Alcaldesa entende que a secretaria non o recolleu, pero queda constancia da súa 
desculpa pública.

VOTACIÓN E ACORDO

Sometido o asunto a votación, resulta aprobado por unanimidade das concelleiras e 
dos concelleiros asistentes,  sendo vinte e un (21) votos a favor (9 do PP, 8 do 
PSdeG-PSOE, 3 da AER e 2 do BNG).

 

Sendo  as   21:53 h,  a  sra.  Alcaldesa  ordena  un  receso  de  15  minutos  antes  de 
continuar coa actividade de control para falar con representantes das ANPAS.

Reiniciada  a  sesión,  A  sra.  Alcaldesa  da  paso  a  sra.  Estela  Mouriño,  como 
representante das ANPAs de Redondela que le a "Moción conxunta do PSdeG-PSOE, 
AER, PP e BNG en apoio das asociacións de nais e pais de alumnos (ANPAS) dos 
centros  públicos  do  Concello  de  Redondela   demandando  a  instauración  do 
bacharelato de artes no noso Concello".

Finalizada a lectura, a sra. Alcaldesa da paso á actividade de control do pleno.

B) ACTIVIDADE DE CONTROL 

 

4. Dar conta das resolucións de Alcaldía

Dáse conta das resolucións da Alcaldía de 23/05/2021 a 20/06/2021.

As concelleiras e os concelleiros do pleno quedan informados.

 5.  Dar  conta da  Resolución da  Alcaldía  número 2021-1170 modificación de 
créditos MC 14-21 TC 06-21 Gratificacións nómina de maio

"Visto o disposto nos artigos 179 e 180 do Real Decreto Lexislativo 2/2004, de 5 de 
marzo, polo que se aproba o Texto Refundido da Lei 39/88, de 28 de decembro, 
Reguladora das Facendas Locais, nos artigos 40 a 42 do Real Decreto 500/90, de 
20 de abril, polo que se desenvolve o Capítulo Primeiro do Título VI da Lei 39/88, de 
28  de  decembro,  Reguladora  das  Facendas  Locais,  así  coma  nas  Bases  de 
Execución  do  Orzamento  do  Excmo.  Concello  de  Redondela  para  o  ano  2018, 
prorrogadas para o ano 2021.

Vistos e lidos os antecedentes deste expediente: Memoria de Alcaldía-Presidencia 
MC  14-21  tc  6-21,  Informe  preceptivo  da  Intervención  Municipal  (Ref:  ASR-
24.05.21.2)  de  data  24  de  maio  de  2021  constando  de  seis  páxinas  con 
antecedentes,  lexislación  aplicable,  sete  consideracións  e  conclusión.  Vista  a 
certificación de existencia de crédito Certif-24.05.21.1 de 24 de maio de 2021.

RESOLVO:

Aprobar con carácter definitivo, firme e executivo sen necesidade de máis trámites o 
expediente de modificación de créditos MC 14-21 tc 06-21 por un importe total de 
7.454,09 € supoñendo que:

INCREMENTAR as aplicacións:

APLICACIÓN ORZAMENTARIA IMPORTE 

1321A/1510000 Medio Ambiente / Gratificacións funcionarios 7.454,09 €

MINORAR a aplicación:

APLICACIÓN ORZAMENTARIA IMPORTE 

1321A/1210100 Policía Local / Complemento Específico 3.638,20 € 

2311A/1510000 Accións Social / Gratificacións funcionario (Serv. Sociais) 57,37 €

9221A/1510000 Coord. e organiz. institucional das EELL / Gratificacións funcionarios 
(Secretaría) 

3.758,52 €

Así  mesmo,  que  se  proceda  pola  Intervención  a  introducir  as  modificacións  de 
créditos aprobadas na contabilidade da Corporación con efectos inmediatos."

Os concelleiros e concelleiras do pleno quedan informados.

6.  Dar  conta  da  Resolución  da  Alcaldía  número  2021-1194  modificación  de 
créditos MC 15-21 IR 03-21 Incorporacións de OE Redondela TIC, OE Mais que 
Bela, RISGA, APROL e O teu primeiro emprego e dos 10 euros do prox. local de 
Servizos Sociais

"Vista a memoria asinada por esta Alcaldía en data 26 de maio de 2021 pola que se 
incoaba  expediente  de  incorporación  de  remanentes  de  crédito  en  diferentes 
aplicacións. Visto que estas incorporacións son de carácter  obrigatorio posto que 
contan  co  financiamento  afectado  dos  compromisos  firme  de  achegas  das 
subvencións da Xunta de Galicia para os obradoiros de emprego Redondela Máis 
que  Bela  e  Redondela  TIC,  dos  fondos  FEDER  para  a  mellora  enerxética  en 

Servizos Sociais e da subvención da Deputación para “O teu primeiro emprego” así 
como dos excesos de financiamento afectado da subvención da Xunta de Galicia 
para a as contratacións do persoal perceptor da RISGA e do APROL Rural e da 
subvención da Deputación para “O teu primeiro emprego”.

Visto o  Informe preceptivo da Intervención Municipal  con Ref  ASR-26.05.21.1 de 
data  26  de  maio  cuns  antecedentes,  lexislación  aplicable,  oito  consideracións  e 
conclusión  e  que  consta  de  sete  páxinas.  Vista  a  certificación  de  existencia  de 
crédito  de  remanente  dispoñible  no  crédito  de  procedencia  e  da  cobertura  con 
financiamento afectado mediante a certificación 26.05.21.1 de data 26 de maio de 
2021.

Visto o disposto a tal efecto no Real Decreto Lexislativo 2/2004, de 5 de marzo, polo 
que se aproba o Texto Refundido da Lei Reguladora das Facendas Locais e o Real 
Decreto 500/90, de 20 de abril, polo que se desenvolve o Capítulo Primeiro do Título 
VI da Lei 39/88, de 28 de decembro, Reguladora das Facendas Locais, así coma nas 
Bases de Execución do Orzamento do Excmo. Concello de Redondela para o ano 
2018 prorrogadas para o 2021.

Visto que o órgano competente para a aprobación desta modificación de crédito é a 
Alcaldía.

RESOLVO:

Primeiro.- Aprobar a incorporación de remanente de crédito do exercicio 2020 por un 
importe total de 745.666,36 € por ser obrigatoria a mesma ó financiarse con ingresos 
afectados e como non se desistiu de iniciar ou continuar a súa execución e non 
resulta imposible a súa realización, nas aplicacións:

APLICACIÓN DENOMINACIÓN IMPORTE FASE FINANCIAMENTO

2311A/
6320020

Servizos  sociais  / 
Acondicionamento, 
adaptación  e  mellora 
enerxética Servizos Sociais

10,00 € D: 10,00 € (PABLO 
MUIÑOS PAZOS)

Subv.  Programa 
Operativo  FEDER 
Redondela  2020 
(7910003)

2411A/
2270030

Fomento  do  emprego/ 
Obradoiro dual Mais que Bela

27.072,00 € C.D. 27.072,00 € Subv  Xunta 
4508046

2411A/
1310008

Fomento  do  emprego/ 
Retribucións persoal OE Mais 
que Bela

73.093,81 € C.D. 73.093,81 € Subv  Xunta 
4508046

2411A/
1310009

Fomento  do  emprego/ 
Retribucións  alumnado  OE 
Mais que Bela

199.499,94 € C.D. 199.499,94 € Subv  Xunta 
4508046

2411A/
1600000

Fomento  do  emprego/ 
Seguridade Social

44.867,21 € C.D. 44.867,21 € Subv  Xunta 
4508046

2411A/
1310014

Fomento  do  emprego/ 
Retribucións  alumnado  do 
OE Redondela TIC

184.537,44 € RC 184.537,44 € Subv  Xunta 
4508036

2411A/
1310013

Fomento  do  emprego/ 
Retribucións  persoal  OE 
Redondela TIC

67.242,13 € RC 67.242,13 € Subv  Xunta 
4508036

2411A/
1600000

Fomento  do  emprego/ 
Seguridade social

43.283,54 € RC 43.283,54 € Subv  Xunta 
4508036

APLICACIÓN DENOMINACIÓN IMPORTE FASE FINANCIAMENTO

2411A/
2270020

Fomento  do  emprego/ 
Obradoiro  Redondela  TIC 
(Gª xuvenil)

22.010,37 € RC 22.010,37 € Subv  Xunta 
4508036

1511A/
1310002

Urbanismo/  Retrib.  Básicas 
O teu 1º emprego

909,45 € RC 909,45 € Rte. Tª.  Afectado 
8701000 e Subv. 
Deputación 
4610037

1511A/
1310040

Urbanismo/  Retrib.  C.D.  O 
teu 1º emprego

502,97 € RC 502,97 € Rte. Tª.  Afectado 
8701000 e Subv. 
Deputación 
4610037

1511A/
1310041

Urbanismo/  Retrib.  C.E.  O 
teu 1º emprego

973,02 € RC 973,02 € Rte. Tª.  Afectado 
8701000 e Subv. 
Deputación 
4610037

1511A/
1600000 

Urbanismo/  Seguridade 
Social 

806,83 € RC 806,83 € Rte. Tª.  Afectado 
8701000 e Subv. 
Deputación 
4610037

9221A/
1310002

Coord. e organiz. das EELL/ 
Retrib.  Básicas  O  teu  1º 
emprego

1.054,57 € RC 1.054,57 € Rte. Tª.  Afectado 
8701000 e Subv. 
Deputación 
4610037

9221A/
1310040

Coord. e organiz. das EELL/ 
Retrib.  C.D.  O  teu  1º 
emprego

448,96 € RC 448,96 € Rte. Tª.  Afectado 
8701000 e Subv. 
Deputación 
4610037

9221A/
1310041

Coord. e organiz. das EELL/ 
Retrib.  C.E.  O  teu  1º 
emprego

762,64 € RC 762,64 € Rte. Tª.  Afectado 
8701000 e Subv. 
Deputación 
4610037

9221A/
1600000 

Coord. e organiz. das EELL/ 766,50 € RC 766,50 € Rte. Tª.  Afectado 
8701000 e Subv. 
Deputación 
4610037

9311A/
1310002

Política económica e fiscal/ 
Retrib.  Básicas  O  teu  1º 
emprego

1.067,19 € RC 1.067,19 € Rte. Tª.  Afectado 
8701000 e Subv. 
Deputación 
4610037

9311A/
1310040

Política económica e fiscal/ 
Retrib.  C.D.  O  teu  1º 
emprego

590,21 € RC 590,21 € Rte. Tª.  Afectado 
8701000 e Subv. 
Deputación 
4610037

9311A/
1310041

Política económica e fiscal/ 
Retrib.  C.E.  O  teu  1º 
emprego

730,74 € RC 730,74 € Rte. Tª.  Afectado 
8701000 e Subv. 
Deputación 
4610037

9311A/
1600000

Política económica e fiscal/ 
Seguridade Social

804,19 € RC 804,19 € Rte. Tª.  Afectado 
8701000 e Subv. 
Deputación 
4610037

APLICACIÓN DENOMINACIÓN IMPORTE FASE FINANCIAMENTO

1722A/
1310051

Outras actuacións en Medio 
Ambiente/ Retrib. C.D. Aprol 
rural

1.804,97 € RC 1.804,97 € Rte. Tª.  Afectado 
8701000

1722A/
1310052

Outras actuacións en Medio 
Ambiente/ Retrib. C.E. Aprol 
rural

2.769,70 € RC 2.769,70 € Rte. Tª.  Afectado 
8701000

1722A/
1310053

Outras actuacións en Medio 
Ambiente/  Retrib.  Básicas 
grupo C2. Aprol rural

1.648,02 € RC 1.648,02 € Rte. Tª.  Afectado 
8701000

1722A/
1310054

Outras actuacións en Medio 
Ambiente/  Retrib.  Básicas 
Grupo E. Aprol rural

1.512,88 € RC 1.512,88 € Rte. Tª.  Afectado 
8701000

1722A/
1600000

Outras actuacións en Medio 
Ambiente/  Seguridade 
Social

2.628,30 € RC 2.628,30 € Rte. Tª.  Afectado 
8701000

1531A/ 
1310001 

Vías  Públicas/  Retrib. 
Básicas RISGA 

6.961,35 € RC 6.961,35 € Rte. Tª.  Afectado 
8701000

1531A/
1310030

Vías  Públicas/  Retrib. 
Complem. C.D. RISGA

3.871,80 € RC 3.871,80 € Rte. Tª.  Afectado 
8701000

1531A/
1310031

Vías  Públicas/  Retrib. 
Complem. C.E. RISGA

5.680,43 € RC 5.680,43 € Rte. Tª.  Afectado 
8701000

1531A/
1600000 

Vías Públicas/ / Seguridade 
Social 

4.553,92 € RC 4.553,92 € Rte. Tª.  Afectado 
8701000

1631A/ 
1310001

Limpeza  Viaria/  Retrib. 
Básicas RISGA

14.183,00 € RC 14.183,00 € Rte. Tª.  Afectado 
8701000

1631A/
1310030

Limpeza  Viaria/  Retrib. 
Complem. C.D. RISGA

7.888,47 € RC 7.888,47 € Rte. Tª.  Afectado 
8701000

1631A/
1310031

Limpeza  Viaria/  Retrib. 
Complem. C.E. RISGA

11.573,43 € RC 11.573,43 € Rte. Tª.  Afectado 
8701000

1631A/
1600000 

Limpeza Viaria/ Seguridade 
Social 

9.556,38 € RC 9.556,38 € Rte. Tª.  Afectado 
8701000

Nos  conceptos  orzamentarios  do  orzamento  de  ingresos  os  importes  serán  os 
seguintes:

CONCEPTOS ORZAMENTARIOS DE INGRESOS IMPORTE 

7910003 Subv. Programa Operativo FEDER Redondela 2020 10,00 € 

4508046 Subv Xunta OE Redondela Máis que BelA 344.532,96 € 

4508036 Subv Xunta OE Redondela TIC 317.073,48 € 

4610037 Subv. Dep. O teu 1º emprego 8.582,83 € 

CONCEPTOS ORZAMENTARIOS DE INGRESOS IMPORTE 

8701000 Remanente de Tesourería para gastos con financiamento afectado 75.467,09 €

Segundo.- Dar conta do expediente administrativo de modificación de crédito MC 15-
21 ir 3-21 na primeira sesión que celebre o Concello Pleno a partir desta data"

 

Os concelleiros e as concelleiras do pleno quedan informados.

7.  Dar  conta  da  Resolución  da  Alcaldía  número  2021-1234  modificación  de 
crédito MC 16-21 GC 06-21 EDUSI Local de Servizos Sociais de Chapela

"Visto o disposto no artigo 181 do Real Decreto Lexislativo 2/2004, de 5 de marzo 
polo que se aproba o texto refundido da Lei 39/88, de 28 de decembro, Reguladora 
das Facendas Locais, nos artigos 43 e 44 do Real Decreto 500/90, de 20 de abril, 
polo que se desenvolve o Capítulo Primeiro do Título VI da Lei 39/88, de 28 de 
decembro, Reguladora das Facendas Locais, así como as Bases de Execución do 
Orzamento do Concello de Redondela para o ano 2018 prorrogadas para o ano 
2021.

Vistos os antecedentes deste expediente: Memoria de Alcaldía MC 16-21 gc 06-21; 
o Informe favorable e preceptivo da Intervención Municipal (Ref: ASR28.05.21.1 de 
data  28  de  maio  de  2021),  que  consta  de  catro  páxinas  cuns  antecedentes, 
lexislación aplicable, oito consideracións e conclusión.

Visto que o órgano competente para a aprobación desta modificación de crédito, 
RESOLVO:

Aprobar a xeración de crédito, expediente de modificación de créditos MC 1621 gc 
06-21 por un importe de 160.940,58 € e introducir no orzamento e na contabilidade 
esta modificación nas aplicacións e conceptos que a continuación se detallan:

CONCEPTO ORZAMENTARO INGRESOS IMPORTE

7910003 Proxecto Redondela 2020 160.940,58 €

APLICACIÓN ORZAMENTARIA GASTOS IMPORTE

2311A/6320020 Acción Social / Acond., adapt. e mellora enerxética Serv. Soc. 160.940,58 €

Dar conta do expediente administrativo de modificación de crédito MC 16-21 gc 06-

21 na primeira sesión que celebre o Concello Pleno a partir desta data.

Así  mesmo,  que  se  proceda  pola  Intervención  a  introducir  as  modificacións  de 
créditos aprobadas na contabilidade da Corporación con efectos inmediatos."

As concelleiras e os concelleiros do pleno quedan informados.

8.  Dar  conta  da  Resolución  da  Alcaldía  número  2021-1291  modificación  de 
crédito MC 17-21 ir 04-21 Incorp. das IFS de 2020 con RTGX

"Vista a memoria asinada por esta Alcaldía en data 4 de xuño de 2021 pola que se 
incoaba  expediente  de  incorporación  de  remanentes  de  crédito  nas  seguintes 
aplicacións:

1711A/6090038 “Parques e Xardíns / Outras inv. novas infr. e bens. dest. Uso xeral 
IFS 18 (20)”. O seu destino será para financiar a realización da obra denominada 
“Parque infantil de San Estevo de Negros”. Esta incorporación ao non desistirse de 
continuar coa actuación é de carácter obrigatorio posto que conta con financiamento 
afectado  procedente  do  remanente  de  tesourería  de  gastos  xerais  positivo, 
atopándose en gasto comprometido por importe de 119.663,02 €.

3330A/6320038 “Equip. Culturais e museos / Edificios e outras construcción IFS 20”. 
O seu destino será para financiar a realización da obra denominada “Centro Cultural 
de Quintela”. Esta incorporación ao non desistirse de continuar coa actuación é de 
carácter  obrigatorio  posto  que  conta  con  financiamento  afectado  procedente  do 
remanente de tesourería de gastos xerais positivo, atopándose en gasto autorizado 
por importe de 383.960,61 €.

1651A/6190038 Alumeado Público / Outras inv. de reposición de infraesturas IFS 18 
(20). O seu destino será para financiar a realización da obra denominada “Reforma 
de  instalación  de  iluminación  pública  en  Redondela”.  Esta  incorporación  ao non 
desistirse de continuar coa actuación é de carácter obrigatorio posto que conta con 
financiamento afectado procedente do remanente de tesourería de gastos xerais 
positivo, atopándose en gasto autorizado por importe de 153.013,67 €.

Visto que estas incorporacións son de carácter  obrigatorio  posto que se dan os 
requisitos  establecidos  na  disposición  adicional  décimo  sexta  do  Real  Decreto 
Lexislativo 2/2004, de 5 de marzo, polo que se aproba o Texto Refundido da Lei 
Reguladora das Facendas Locais xunto co establecido no Real Decreto-lei 27/2020, 
de  4  de  agosto,  polo  que  se  prorroga  para  2020  o  destino  do  superávit  das 
entidades locais para inversións financeiramente sostibles. Valorando que ó finalizar 
o ano agárdase cumprir coa estabilidade orzamentaria.

Visto o Informe preceptivo da Intervención Municipal con Ref ASR-04.06.21.1 de 
data  4  de  xuño  de  2021  cuns  antecedentes,  lexislación  aplicable,  oito 
consideracións e conclusión e que consta de cinco páxinas. Vista a certificación de 
existencia  de  crédito  de  remanente  dispoñible  no  crédito  de  procedencia  e  da 
cobertura con financiamento afectado mediante a certificación 04.06.21.1 de data 4 

de xuño de 2021.

Visto o disposto a tal efecto no Real Decreto Lexislativo 2/2004, de 5 de marzo, polo 
que se aproba o Texto Refundido da Lei Reguladora das Facendas Locais e o Real 
Decreto 500/90, de 20 de abril, polo que se desenvolve o Capítulo Primeiro do Título 
VI da Lei 39/88, de 28 de decembro, Reguladora das Facendas Locais, así coma 
nas Bases de Execución do Orzamento do Excmo. Concello de Redondela para o 
ano 2018, prorrogado para o ano 2021.

Visto que o órgano competente para a aprobación desta modificación de crédito é a 
Alcaldía.

RESOLVO:

Primeiro.- Aprobar a incorporación de remanente de crédito no exercicio 2018 por un 
importe  total  de  656.637,30  €  por  ser  obrigatoria  a  mesma  ó  financiarse  con 
ingresos afectados e non se desistirse de continuar coa súa execución e non resulta 
imposible a súa realización nas aplicacións:

1711A/6090038 “Parques e Xardíns / Outras inv. novas infr. e bens. dest. Uso xeral 
IFS 18 (20)”. O seu destino será para financiar a realización da obra denominada 
“Parque infantil de San Estevo de Negros”. Esta incorporación ao non desistirse de 
continuar coa actuación é de carácter obrigatorio posto que conta con financiamento 
afectado  procedente  do  remanente  de  tesourería  de  gastos  xerais  positivo, 
atopándose en gasto comprometido por importe de 119.663,02 e que se financia 
mediante a aplicación 8700000 “Remanente de Tesourería para gastos xerais ” polo 
mesmo importe.

3330A/6320038 “Equip. Culturais e museos / Edificios e outras construcción IFS 20”. 
O seu destino será para financiar a realización da obra denominada “Centro Cultural 
de Quintela”. Esta incorporación ao non desistirse de continuar coa actuación é de 
carácter  obrigatorio  posto  que  conta  con  financiamento  afectado  procedente  do 
remanente de tesourería de gastos xerais positivo, atopándose en gasto autorizado 
por  importe  de  383.960,61  €  e  que  se  financia  mediante  a  aplicación  8700000 
“Remanente de Tesourería para gastos xerais ” polo mesmo importe

1651A/6190038 Alumeado Público / Outras inv. de reposición de infraesturas IFS 18 
(20). O seu destino será para financiar a realización da obra denominada “Reforma 
de  instalación  de  iluminación  pública  en  Redondela”.  Esta  incorporación  ao non 
desistirse de continuar coa actuación é de carácter obrigatorio posto que conta con 
financiamento afectado procedente do remanente de tesourería de gastos xerais 
positivo,  atopándose en gasto autorizado por importe de 153.013,67 € e que se 
financia  mediante  a  aplicación  8700000  “Remanente  de  Tesourería  para  gastos 
xerais ” polo mesmo importe

Segundo.- Dar conta do expediente administrativo de modificación de crédito MC 17-
21 ir 04-21na primeira sesión que celebre o Concello Pleno a partir desta data."

Os concelleiros e as concelleiras do pleno quedan informados.

9.  Dar  conta  da  Resolución  da  Alcaldía  número  2021-1430  modificación  de 
crédito MC 18-21 GC 07-21 Reinvestimentos Plan Concellos 2019

"Visto o disposto no artigo 181 do Real Decreto Lexislativo 2/2004, de 5 de marzo 
polo que se aproba o texto refundido da Lei 39/88, de 28 de decembro, Reguladora 
das Facendas Locais, nos artigos 43 e 44 do Real Decreto 500/90, de 20 de abril, 
polo que se desenvolve o Capítulo Primeiro do Título VI da Lei 39/88, de 28 de 
decembro, Reguladora das Facendas Locais, así como as Bases de Execución do 
Orzamento do Concello de Redondela para o ano 2018, prorrogadas para 2021.

Vistos os antecedentes deste expediente: Memoria de Alcaldía MC 18-21 gc 07-21, 
o Informe favorable e preceptivo da Intervención Municipal (Ref: ASR17.06.21.2 de 
data  17  de  xuño  de  2021),  que  consta  de  seis  páxinas  cuns  antecedentes, 
lexislación  aplicable,  oito  consideracións  e  conclusión.  Visto  que  o  órgano 
competente para a aprobación desta modificación de crédito é esta Alcaldía.

RESOLVO:

Aprobar a xeración de crédito, expediente de modificación de créditos MC 18-21 gc 
07-21 por un importe de 559.278,93 € e introducir no orzamento e na contabilidade 
esta modificación nas aplicacións que a continuación se detallan:

Pola parte de ingresos:

PARTIDA ORZAMENTARIA IMPORTE 

7610004 “Subv. Deputación Plan Concellos 2018-2019” 16.989,73 € 

7610004 “Subv. Deputación Plan Concellos 2018-2019” 39.304,95 € 

7610004 “Subv. Deputación Plan Concellos 2018-2019” 43.793,90 € 

7610004 “Subv. Deputación Plan Concellos 2018-2019” 17.859,60 € 

7610020 “Subv. Deputación Plan Concellos 2020” 414.226,75 € 

7910003 “Proxecto Redondela 2020” 27.104,00 € 

TOTAL 559.278,93 €

Mentres que por parte de gastos, as aplicacións orzamentarias a incrementar son:

APLICACIÓNS ORZAMENTARIAS IMPORTE

9221B/6260001  Novas  Tecnoloxías  /  Sub.  equipos  inf.,  compoñ.  e  perif.  Reinv 
PC18-19

16.989,73 €

APLICACIÓNS ORZAMENTARIAS IMPORTE

3231A/6320001 Ensino / Mell.pista e gradas pavill.PortoCabeiro PC18-19 39.304,95 €

3331B/6320001 Multiusos de Redondela / Acondicionamento do espazo exterior do 
Multiusos de Redondela Reinv. PC 18-19”

43.793,90 €

1531A/6090006 “Vías Públicas / Subministración Mobiliario Urbano Reinv PC 18-
19” 

17.859,60 € 

1331A/6000000 Ordenación, tráfico e estacionamento / Compra de terreos e outros 414.226,75 € 

9221B/6400020 “Novas Tecnoloxías / Red 2020 Axenda Dixital” 27.104,00 € 

TOTAL 559.278,93 €

As concelleiras e os concelleiros do pleno quedan informados.

10. Mocións

10.1  Moción  conxunta  do  PSdeG-PSOE,  AER,  PP  e  BNG  en  apoio  das 
asociacións de nais  e pais de alumnos (ANPAS) dos centros públicos do 
Concello de Redondela  demandando a instauración do bacharelato de artes 
no noso Concello

ANTECEDENTES

Os grupos políticos: Agrupación de Electores de Redondela, O Bloque Nacionalista 
Galego de Redondela,  Partido  Popular  de Redondela  e  o Partido  socialista de 
Redondela,  presentan  conxuntamente  a  moción  achegada  polas  ANPAS  do 
Concello de Redondela, para o seu debate no pleno ordinario de mes de xuño. 
ANPAS de Redondela (  EEI.  A Marisma, EEI de San Pedro,  EEI de Ventosela, 
CEIP  de  Quintela,  CEIP  Outeiro  das  Penas,  CEIP  Igrexa  de  Chapela,  CEIP 
Alexandre Bóveda, CEIP de Cedeira, CEIP de Porto Cabeiro, CEIP de Reboreda, 
CEIP Santa Mariña, IES Chapela, IES Illa de San Simón e IES Mendiño), sobre a 
necesidade de que se imparta  en Redondela o bacharelato de artes, ao abeiro do 
Regulamento  de  Participación  Veciñal  do  Concello  de  Redondela,  formulan  a 
seguinte Moción para o seu debate e aprobación. 

EXPOSICIÓN DE MOTIVOS: 

O concello de Redondela ten moitas virtudes e elementos polos que é coñecido e 
recoñecido alén das nosas fronteiras. Entre estes elementos, destaca a actividade 
e vida cultural presente e pasada do municipio. 

Ben sexa por iniciativa popular ou institucional, Redondela pode presumir de festas 
artísticas  como  os  Maios  ou  a  Coca,  dun  tupido  tecido  asociativo  cultural,  do 
Festivas Internacional  de Títeres,  do Conservatorio  Profesional,  das Escolas de 
Música de Chapela e Redondela, de nomes ilustres do mundo das letras, artes 
plásticas, escénicas ou musicais. A vida cultural de Redondela, os seus e as súas 
protagonistas e a súa obra son coñecidos e recoñecidos de forma unánime dentro 
e fóra dos limites municipais. Así e todo, Redondela conta cunha eiva inexplicable. 

Na actualidade hai no concello un total de catro institutos de secundaria. Indicar 
que en ningún destes centros se imparte o Bacharelato de Artes, polo que aquel 
alumnado que queira matricularse neste especialidade ten que facelo fóra do noso 
concello. (Mos, Vigo ou Pontevedra). 

Un  mozo  ou  unha  moza  que  queira  optar  pola  formación  e  Arte  no  ensino 
secundario ten que optar por facelo fóra do noso concello. Unha decisión esta que 
implica afrontar un importante desembolso económico, ademais de investir tempo 
para chegar ata o centro de estudos. 

No caso especifico de optar por matricularse no IES de Mos, as matrículas para 
este ano, no día da presentación desta moción, teñen lista de espera. As prazas 
dispoñibles cóbrense coas do propio alumnado do centro.  Mesmo que houbera 
prazas, non existen liñas de transporte que conecten Redondela con Mos.

Nos casos de Vigo e Pontevedra, aínda que si existen estas liñas de transporte 
público, nalgúns casos o alumnado ten que coller ata tres autobuses diferentes 
para chegar o centro,  o que supón para algúns deles ter que erguerse ás seis da 
mañá.

Porén  e  malia  a  estas  dificultades  que en  moitos  casos actúa como un  factor 
disuasorio para moitas mozas e mozos que teñen como opción o estudo de artes, 
cómpre indicar que no curso 2020/2021, foron  máis de 30 as alumnas e alumnos 
do noso concello que fixeron este bacharelato de artes en Vigo e Pontevedra. 

Para o curso 2021/2022, todo indica que este número vai ser aínda máis elevado, 
xa que as consultas feitas no servizo de orientación dos centros interesándose por 
esta especialidade foron moitas. 

Sirva como exemplo que no IES de Mos a día de hoxe xa non hai prazas libres e 
temos xa alumnado do noso concello tramitando as matrículas en institutos de Vigo 
e Pontevedra. 

A implantación desta modalidade en Redondela, acabaría, pois,  cunha inxustiza 
que dura moitos anos e serviría para que a mocidade deste concello que escollera 
esta especialidade, non tivese que desprazarse a outro concello. 

Tamén  serviría  para  que  a  mocidade  de  outros  concellos  da  bisbarra,  como 
Soutomaior ou Pazos, tamén se viran favorecidos. 

E  xa  por  último,  lembrar  que  esta  proposta  ten  o  acordo  unánime  de  todo  o 
Consello Escolar Municipal. 

23 -  39

C
od

. V
al

id
ac

ió
n:

 3
D

55
R

96
N

YK
FP

Q
D

ZD
JP

XA
LP

72
7 

| C
or

re
cc

ió
n:

 h
ttp

s:
//r

ed
on

de
la

.s
ed

el
ec

tro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
23

 a
 3

9



 

En definitiva a implantación do Bacharelato de artes en Redondela, faría xustiza a 
toda a actividade cultural do concello, reforzando o noso municipio como referente 
neste eido.

Por  todo o   exposto,  dende as  ANPAS,  solicitamos a  adopción dos seguintes, 
ACORDOS: 

1.  Que  o  pleno  do  concello  de  Redondela,  apoie  a  solicitude  de  creación  do 
Bacharelato de Artes no noso concello.

2. Dirixirse á Consellería de Educación da Xunta de Galicia, para que se  inicien os 
trámites oportunos para a instauración do Bacharelato de Artes no Concello de 
Redondela."

INTERVENCIÓNS

A sra. Alcaldesa da paso a sra. Estela Mouriño, como representante das ANPAs de 
Redondela que le a moción.

A sra. Alcaldesa informa que no xunta de voceiros acordouse o seguinte orde de 
intervencións dos grupos municipais no debate.

Comeza a sra.  García Cruz, que quere darlle os parabéns á voceira das ANPAS. 
Quédase coa frase que hai que analizar é que un dos motivos é que ten que "teñen 
que ir soas pola rúa de noite", polo que tamén ten esa visión feminista tamén a esta 
moción.

Quere tamén dar os parabéns ao alumnado dos distintos centros de Redondela por 
esta iniciativa. É algo que se tratou en diferentes consellos escolares pero que ata 
o momento non se fixo nada ao respecto. O alumnado leva reivindicando hai anos 
esta  cuestión,  pero o  PP que goberna na Xunta  non está  facendo os  trámites 
correspondentes para que isto se poda levar a cabo.

Preguntábase qué pasaría se aquí non houbera un bacharelato de ciencias sociais 
ou de economía, habería unha revolta popular, como son as artes e non están ben 
valoradas, esta revolución está quedando un pouco por debaixo. No Concello de 
Redondela hai moitos artistas e non se lle está dando a base académica para levar 
a cabo a súa práctica no futuro.

En  Redondela  hai  demanda  para  este  bacharelato,  pero  o  PP non  fixo  nada. 
Fíxose un acto público polo BNG para que todo o mundo puidera asistir. Pero non 
fixeron a súa aparición os grupos políticos que hoxe se suman a esta iniciativa. 

O  BNG recolleu as  demandas  dos  consellos  escolares,  trasladounas ao 
Parlamento a través dun compañeiro. Houbo unha iniciativa do BNG no Parlamente 
e  o  PP que  aquí  se  está  sumando, en  Santiago  estaba  dicindo  que  non  era 
necesario porque non había demanda e a xente que quixera podería ir ao instituto 
de Mos, a Vigo ou a Pontevedra. 

Por exemplo, un rapaz ou rapaza de O Viso non podería ir a Mos porque non hai 

transporte público e suporía un gasto moi importante para a súa familia por importe 
de 150 ou 170 euros ao mes. Se van a Vigo teñen que coller 3 ou 4 autobuses...

Sorpréndelle que se unan agora todos os grupos cando non houbo ata o de agora 
ningún tipo de acción. Os apoios das mocións non deben quedar aquí senón que 
se teñen que trasladar, a onde sexa, neste caso á Xunta de Galicia. 

Imos solicitar ao PP que faga presión, que diga que se hai demanda, que teña a 
decencia de defendelo tamén en Santiago. 

Pregúntalle á concelleira de Ensino se nas últimas conversas respecto a pista de 
atletismo do Floriani se se tratou esta cuestión.

A Sra.  García  Ballesteros  di  que  a  exposición  de  Estela  deixa  todo  moi  ben 
explicado respecto á necesidade imperiosa do bacharelato de Artes. Trátase de 
mozos e mozas de dezaseis anos, que non teñen carné de conducir e dependen 
do  transporte  urbano ou  dos  seus  pais,  e  sobre  todo  no  rural  non  teñen  boa 
combinación de autobuses.

Contestándolle á sra. García Cruz, di  que dende que chegou o  PSOE foi  unha 
reivindicación e está plasmada no último consello  escolar  que tivemos,  ao que 
acudiu a inspectora. Posteriormente a través de correos electrónicos  acordouse 
realizar  unha  enquisa  sobre  a  necesidade  deste  bacharelato.  E  tivemos  unha 
reunión na que nos explicou que,  segundo os seus datos,  tan só oito  persoas 
solicitaran o bacharelato de Artes e que para eles non era suficiente para propor a 
instauración deste bacharelato e que non había espazo.

Explicóuselle que esa enquisa estaba mal feita, era necesario afondar e coñecer 
cántos  mozos  e  mozas do  Concello  de  Redondela  están  agora  a  facer  o 
bacharelato de Artes noutros municipios, que son arredor de 30. Di que sacaron do 
caixón algo que o  PP deixara sen  asinar e non lle  fixera moito caso,  que é a 
ampliación do Floriani para catro aulas novas.

Falouse coa directiva dos tres centros, e o director do Mendiño puxo a disposición 
as aulas. 

Recórdalle ao  PP que grazas a nosa xestión  vaise  realizar esa obra no Floriani, 
que lles da igual quen estea gobernando na Xunta e reivindican os dereitos dos 
veciños e veciñas de Redondela.

A sra. Amoedo agradece aos asistentes, e di que a intervención deixa claras as 
necesidades, e que están aquí para apoiar esta demanda, que está  asinada por 
todo o colectivo que representa á educación de Redondela. Debemos poñernos 
todos do mesmo lado, e dende as posibilidades que temos, facer entender esta 
necesidade. Non ten dúbida, porque tal como dixo Estela, Redondela é unha berce 
importante de artistas e esperan para traballar nese cronograma que o goberno 
vaia por enriba da mesa.

Entende que para as persoas que queiran desprazarse é un problema, e sendo 
Redondela  o  cuarto  municipio  de  provincia,  e   considera  que  cando  todas  as 
ANPAs se puxeron de acordo para demandar isto, temos que empuxar todos para 

que sexa unha realidade. Tamén nos consellos escolares cando gobernaba o PP 
este tema tamén se tratara e se solicitara a Educación. 

Debemos ser prudentes e ter en conta os cambios da Lei Celáa e ter en conta 
estes cambios. Esta moción chegou por rexistro o 14 de xuño e a eles se lles 
trasladou o 17 de xuño, o último día para presentar mocións. Se este tema fora tan 
importante para o goberno, este asunto se podería ter falado antes.

Van facer o traballo que lles corresponde, co trato directo da Xunta, pero ten que 
ser codemandado polo goberno municipal.

O Sr. Boullosa felicita a Estela pola súa intervención e a todos os colectivos das 
ANPAS, tendo en conta ademais o ano que levamos. Diríxese ao BNG sobre o acto 
reivindicativo que realizaron, el estaba nese acto e membros da AER e do equipo 
de goberno.

A xuventude de bacharelato que quere formarse no ámbito das artes, a cultura, 
cinema, artes escénicas...  busca ter un pensamento crítico, desenvolver facetas 
persoais de creatividade e de respecto, e parte destas intervencións nas que non 
estamos demostrando a unidade que debemos ter. 

Falar de teatro en Redondela é falar de Tanxarina, falar de música é falar de As 
Efémeras, pero poderíamos irnos a figuras vivas, como Ángel Barros, ensina un 
libro  editado  pola  concellería  de  Cultura,  “A  arte  como  pensamento  crítico”, 
queremos ser rabaño, queremos ser ovellas ou queremos ser pastores?. O apoio a 
esta iniciativa por parte de AER é total. Non entende que fai unha deputada do 
veciño concello de Mos, votando en contra desa iniciativa no parlamento. Padécelle 
unha incoherencia total. 

A importancia  de  disciplinas  como  lingua  castelá,  filosofía,  cultura  audiovisual, 
literatura  universal,  historia  do  mundo contemporáneo,  análise  musical,  debuxo 
artístico,  linguaxe  práctica  musical,  historia  de  España,  historia  da  literatura 
castelá... recolle unhas iniciativas de xente que se quere saír do guión e poñer o 
seu pensamento crítico, a súa arte na pintura, artes escénicas, danza... Parécelle 
incrible que haxa grupos políticos que no parlamento de Santiago boten abaixo 
nunha comisión a iniciativa do veciño de Soutomaior, mestre no IES San Simón.

A Sra. García Cruz di que a iniciativa da que fala o voceiro de AER non é dun 
veciño, senón un parlamentario do BNG, que foi profesor neste concello, Manuel 
Lourenzo,  é un representante político que ten responsabilidades políticas, coma 
todas e todos os que estamos aquí, non se pode caer do discurso que estamos 
aquí a pelexar, estamos todos a remar polo mesmo... porque iso é unha falacia, 
porque se todos estiveramos dispostos a remar, o primeiro que tiña que facer o 
goberno é tomar a iniciativa, que para iso é goberno. O PSOE e AER poden utilizar 
as canles oficiais para a tomar a iniciativa, e en cambio ata que non houbo unha 
iniciativa do BNG non se fixo nada. 

Por  outra banda,  se  as iniciativas  teñen que ir  adiante,  cada iniciativa  ten que 
seguir a súa canle, que é Santiago de Compostela e a Xunta de Galicia e se se 
leva unha iniciativa do PP e vota en contra, e que están en contra. Non hai varios 

PP, hai un. Non vale dicir que estamos todos e todas polo mesmo, o que tiña que 
ter feito é votar a favor disto ou, como mínimo, non intentar disuadir da mobilización 
ao alumnado e as ANPAs.

A arte  hai  que  promocionala  porque  estamos  nun  sistema  neoliberal  que  só 
entende necesario estudar economía ou enxeñería. E o normal non é ir ter que ir 
estudar  a  outros  concellos  o  ensino  medio,  deberíamos  ter  acceso  ao  ensino 
público, galego e de calidade.

Dende o BNG queiran dar parabéns ás ANPAs así como ás alumnas e alumnos, e 
apoiar as novas accións que van tomar, e recordarlle a importancia desas accións 
reivindicativas.

A sra. García Ballesteros di que lle chama a atención na intervención da voceira do 
PP que diga que está a favor desta moción, cando na proposición non de lei do 
representante do  BNG, unha parlamentaria de Mos dixo na súa intervención que 
vaian alí os rapaces e rapazas de Redondela a estudar a Mos. 

Esta demanda é moi antiga, o PP estivo oito anos no goberno e non fixo nada por 
esta reivindicación. 

A Sra. Amoedo contesta que quen defende unha proposta no parlamento de Galicia 
non  é  unha  cuestión  deste  Pleno.  Se  queremos  unha  administración  pública 
eficiente temos que buscar que os recursos se distribúan adecuadamente. A nosa 
función como concelleiros e concelleiras é apoiar a Redondela para que isto sexa 
unha realidade, temos que convencer ao Conselleiro de Educación, ao delegado 
territorial ou a quen sexa da necesidade deste bacharelato de Artes en Redondela.

Cremos que todo require un esforzo, como cando se trouxo una escola de idiomas, 
porque se xustificou a necesidade. Tamén un conservatorio da UNESCO. Temos 
que convencer de que o cuarto municipio da provincia te a necesidade agora do 
bacharelato de artes. E vostede como concelleira de ensino e a Alcaldesa teñen 
que convencer con datos da necesidade, e nós apoiaremos este tema.

O Sr. Boullosa di que lle da un pouco de mágoa os comentarios de quen presentou 
antes, máis tarde.... non hai máis riqueza neste pleno que unha moción que parta 
da veciñanza, que parte dunha necesidade das familias. Apoio total e absoluto a 
esa moción dende AER.

VOTACIÓN E ACORDO

Sometido  o  asunto  a  votación,  resulta  aprobado  acordo  por  unanimidade  das 
concelleiras e dos concelleiros asistentes, sendo vinte e un (21) votos a favor (9 do 
PP, 8 do PSdeG-PSOE, 3 da AER e 2 do BNG)

A Alcaldesa da as grazas as ANPAS e a todos e todas os que están seguindo este 

pleno para que se reivindique este bacharelato tan necesario.

10.2  Moción  do  Bloque  Nacionalista  Galego  para  a  execución   das 
acometidas do saneamento  no lugar do Campiño-Porto Cabeiro

ANTECEDENTES

En xullo de 2020, formalizouse a contratación das obras de Saneamento “no lugar 
do  Campiño-Porto  Cabeiro  (zona-sur),  Cabeiro,  Redondela”  cun  orzamento  de 
151.628,68€. 

O  Proxecto  recollía  a  construción  dun  colector  principal,  e  varios  secundarios 
dunha  lonxitude  total  de  1638  m.  A  rede  contemplaba  a  construción  de  39 
acometidas, e 81 pozos de rexistro. 

Deste  xeito,  unha  importante  parte  da  parroquia  quedaría  conectada  a  unha 
infraestrutura básica municipal, como a do saneamento. As obras realizáronse sen 
maiores incidencias, ao longo do outono

Respostábase  con  esta  obra,  unha  dobre  necesidade;  por  unha  banda  ás 
demandas  dos  veciños  e  veciñas,  que  conectaban  as  súas  vivendas  a  unha 
infraestrutura básica, como a da rede de saneamento; e por outra do Concello que 
regularizaba a situación de moitas casas, que dende o punto de vista ambiental 
cumprirían co tratamento das augas residuais.

Cando  xa  estaba  a  piques  de  rematarse  a  obra,  os  veciños  e  veciñas  foron 
coñecedores que a parte correspondente ás acometidas dende o colector xeral ata 
as  propiedades  particulares,  non  se  iba  a  executar,  o  que  espertou  grande 
preocupación entre os afectados e afectadas.

En xuntanzas mantidas entre representantes da Asociación de Veciños e Veciñas, 
colectivo de afectados e afectadas, coa presenza da alcaldesa, Digna Rivas, e o 
concelleiro de medioambiente, Roberto Villar, limitáronse a confirmarlles que dita 
fase do Proxecto,  debería ser  costeada polos e polas particulares,  aludindo ao 
Regulamento de abastecemento, saneamento e depuración de augas residuais do 
concello de Redondela. Aos 1.200€, correspondentes ao pago de taxa conexión de 
vivendas unifamiliares, deberían engadirse a obra de ditas acometidas. 

No  Proxecto  de  Saneamento   licitado,  describíase  o  orzamento  das  diferentes 
tipoloxías  de  acometidas,  xunto  aos  seus  pozos  de  rexistro.  Dita  previsión, 
recollíase no orzamento xeral da obra, que foi presentado a concurso, admitido 
pola mesa de contratación, finalmente licitado.

A obrigatoriedade de conectarse á rede de saneamento municipal, xunto a ter que 
afrontar os custos das acometidas entendeuse por estes veciños e veciñas como 
unha situación de indefensión ante o goberno municipal. 

En diversos encontros mantidos co Bloque Nacionalista Galego, os representantes 
veciñais, deixaron ben claro que os veciños e veciñas afectados, nunca se negaron 
a asumir os custes da taxa por conexión ao saneamento. 

Nestes encontros con representantes veciñais, dende o grupo municipal do BNG, 
amosamos a nosa preocupación pola situación. Expresamos que o interese xeral e 
medioambiental debería primar o remate dunha obra que por 20.000€ solucionaba 
unha dobre problemática. Comprometímonos a traballar para buscar unha solución.

No ano 2013, con apoio de PP, PSOE, AER, aprobaron o formato de orzamentos 
participativos do Concello de Redondela. A fórmula acordada dun reparto lineal por 
parroquia,  soamente  serviu  no  tempo  a  actuacións  que  xa  eran  de  obrigado 
cumprimento  para  o  Concello:  marquesinas,  paneis  informativos,  alumeado 
público, etc. 

Dende o BNG, entendiamos que se trataba dunha oportunidade perdida. A nosa 
proposta  de  orzamentos  participativos,  iba  cara unha  participación  previa  na 
aprobación dos orzamentos e a unha diálogo co movemento veciñal, para acordar 
investimentos de calado. 

No acordo dos orzamentos do ano 2018, entre o PP e AER, recollíase que ditos 
orzamentos participativos, “conxelaríanse” a partires do mandato municipal do ano 
2019, ata que se elaborara un Regulamento. 

Os  orzamentos  participativos  do  ano  2020,  recollían  unha  partida  de  1%  do 
orzamento municipal, uns 191.181€. Esta partida, en teoría non utilizada, por non 
acordo dos Consellos Parroquiais, pasará a engrosar o Remanente Municipal, para 
diferentes actuacións do ano 2021.

Dende  o  BNG,  consideramos  que  é  xa  o  momento  que  os  Orzamentos 
Participativos, se adiquen a actuacións de excepcionalidade, como  no caso do 
Saneamento do Campiño-Cabeiro.

Por todo o anteriormente exposto, solicita a adopción dos seguintes: ACORDOS: 

1.  Instar a que o goberno municipal do Concello de Redondela, realice os trámites 
oportunos  para  a  realización  das  obras  de  Acometidas  do  Saneamento  do 
Campiño-Cabeiro 

2. Que ditas obras de saneamento, se realicen con cargo ao remanente do ano 
2020."

INTERVENCIÓNS

O Sr.  González  explica  que  traen  unha  moción  que  xa  hai  varios  meses  que 
presentamos e é unha situación preocupante, grave e que afecta agora a moitos 
veciños e veciñas e que vai afectarlles no futuro. Ten que ver cunhas obras que se 
licitaron polo final do pasado verán, para a zona do Campiño, Porto Cabeiro, e 
recollía un saneamento coa instalación de uns 1700 m de conducións xerais e a 
conexión a 39 vivendas. 

Esta obra foi licitada ao redor de 151.000 euros, e dende o BNG entendimos que 
lle tiñan que dar os parabéns porque é necesario e beneficioso que o saneamento 
chegue a todas as vivendas do noso Concello.  O problema xurdiu cando se dixo 
que as acometidas entre o colector xeral e as vivendas particulares non se ían 
realizar,  maila  que  na  mesa  de  contratación  estaba  aprobado  esa  parte  do 

proxecto. 

Tiveron os veciños e veciñas varias xuntanzas co concelleiro de Medio Ambiente e 
a Alcaldía e lle explicaron a súa posición, que as acometidas teñen que asumilas 
os veciños e veciñas que se ían beneficiar,  o que supón que teñen terían que 
asumir un sobrecuste que consideran que non lles compete. Eles están dispostos a 
asumir os 1200 € de alta a esa conexión, e moitos fixeron obras na parte interior 
das súas propiedades para levar a cabo esa conexión. 

A veciñanza  xuntouse  con  distintas  organizacións,  e  entre  elas  co  BNG.  Nós 
manifestamos a nosa sorpresa por este feito inédito, e sabemos do que falamos, 
que levamos o saneamento a moitas parroquias e vivendas. 

Consideran que aquí conxugan perfectamente os orzamentos participativos, que no 
seu  momento  PP,  PSOE  e  AER,  aprobaron  coma  unha  concesión  menor  ás 
parroquias,  para  que  a  veciñanza  debatera,  o  que  é  positivo,  sobre  pequenas 
actuacións que xa eran competencia  do Concello.  Pero  por  un acordo entre  o 
goberno do PP e AER no ano 2019 quedaron conxelalos, e non se investiron nin na 
segunda metade do 2019 nin no 2020, o 1% do orzamento, co compromiso de 
elaborar un regulamento para eses orzamentos participativos, pero non se produciu 
tal cousa en estes dous anos. 

Presentaron  esta  moción para  que estas  obras  de saneamento  se  fixeran con 
cargo  aos  orzamentos  participativos,  porque  era  unha  oportunidade  de  que  se 
investiran en obras de calado para o Concello e os veciños e veciñas. Pero eses 
orzamentos participativos vanse inverter noutras cousas, e se van atopar con este 
problema, que os veciños e veciñas que están a menos de 100 metros das obras 
de saneamento están obrigados a conectarse polo propio regulamento. 

Este problema  foi creado polo  PP que no ano 2014 aprobou o Regulamento de 
abastecemento e saneamento no que recollía esta proposta. O PP é experto en 
manipular a información, e no proxecto elabora un prego para a campaña electoral 
e recollían que as acometidas incluíanse no proxecto. 

Entenden que a moción é importante para as economías de moitas familias e en 
defensa dos dereitos veciñais.

A sra. Alcaldesa da paso á secretaria para que explique este asunto.

A sra.  secretaria  di  que pola Secretaría municipal,  no momento no que se tivo 
coñecemento  de  que  nalgún  proxecto  de  saneamento  se  estaban  a  incluír  as 
acometidas particulares, e en concreto no saneamento no lugar do Campiño, zona 
sur, emitiuse un informe de data 06/04/2021 no que se abordaba este tema, e no 
que se chega á conclusión da imposibilidade, pola normativa urbanística, de que 
estas acometidas particulares, que son a parte do saneamento que vai dende o 
entronque da rede xeral ata as vivendas dos veciños e veciñas, se inclúan nos 
proxectos  municipais  públicos,  porque a  normativa  urbanística  prevé que  estes 
custes de entronque cos servizos municipais de saneamento e abastecemento son 
obriga dos propietarios particulares que teñen que asumir  tanto a obra coma o 

custe. 

Ademais  esta  mesma  obriga  prevese no  regulamento  de  saneamento  e 
abastecemento, recollendo a obriga legal da normativa urbanística.

No caso de que se tivera coñecemento, e así se fixo anteriormente pola Secretaría 
e  pola  Intervención,  advertiuse  no  caso  de  que  nalgún  proxecto  ocorrera  esta 
situación.

Pide o  Sr.  Villar  que se retire  esta moción porque vai  en contra  da legalidade 
vixente porque de aprobarse non vai ser posible aplicar.

A Alcaldesa pregunta se se vota a retirada.

O  Sr.  González  pide  que  se  debata  e  que  cada  quen que  asuma  a  súa 
responsabilidade.  Os  técnicos  emiten  o  seu  informe  e  logo  somos  os  grupos 
políticos os que temos que tomar as decisións.

O Sr. Villar pregunta á Secretaria se se pode debater a moción se ten uns puntos 
contrarios á legalidade vixente.

A Alcaldesa di  que a secretaria fixo a súa intervención de acordo a un informe 
técnico e outra cousa é a parte política. E iso sempre se fixo así. Decidimos se 
debatemos  ou  non  a  moción  os  grupos  políticos,  aparte  da  opinión  da  parte 
técnica, e así se falou na xunta de voceiros. Pola nosa parte, na exposición de 
motivos explicaremos o porqué da exposición, aparte desa ilegalidade.

A Sra. Amoedo di que na xunta de voceiros ningún de vostedes falou nin dese 
informe nin de cómo se ía levar esta moción ao pleno. E que hai un informe de abril 
que non puxeron en coñecemento da oposición, polo menos non do PP. Tampouco 
na xunta de voceiros fixeron mención a este teatro que estamos vivindo agora aquí, 
a aínda por riba fan que a secretaria teña que cargar con unha responsabilidade 
que non é súa. Se é vostede tan valente, imos debater a moción.

A sra. Alcaldesa abre a rolda de debate desta moción.

A Sr.  Villar  di  que asiste aos plenos dende 2008 e nunca se debateron nunha 
moción puntos que foran en contra da legalidade. Estase magnificando un asunto 
polo "desprestixia que algo queda". 

As acometidas non só son as obras novas de saneamento, hai veciños e veciñas 

31 -  39

C
od

. V
al

id
ac

ió
n:

 3
D

55
R

96
N

YK
FP

Q
D

ZD
JP

XA
LP

72
7 

| C
or

re
cc

ió
n:

 h
ttp

s:
//r

ed
on

de
la

.s
ed

el
ec

tro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
31

 a
 3

9



 

que están coa súa hipoteca, coa súa obra, e que teñen que pagar o que vostedes 
din que non se ten que pagar, quen está construíndo unha casa nova debe pagar 
os 1200 € de acometida máis as acometidas, porque senón non se lle da licencia. 
Hai catro formas, quen está reformando unha vivenda que estaba sen enganchar, 
ten que enganchala e ten que pagar a acometida. Todos deben pagar. 

Vostedes asesoraron e se lle dixo que iso non se podía facer, e seguiron con este 
asunto para adiante. Na mesa de contratación do camiño Acosta xa se lles explicou 
o tema das acometidas. O tema das acometidas xa estaba regulado dende o ano 
2005, o PP non a meteu. As obras que deixou o BNG ían sen acometidas as obras 
grandes,  as  obras  que  ían  a  contratos  maiores,  as  obras  que  ían  a  contratos 
menores,  por  casualidade,  tiñan  acometidas.  As  obras  que  deixou  o  BNG  se 
estaban facendo ben.

No ano 2020 houbo 36 persoas en Redondela que construíron unha casa, que 
tiñan unha casa a reformar, e tiveron que pagar, e a quen lle fixeron a obra, non. E 
isto  vai  en  contra  da  legalidade,  do  principio  de  que  todos  somos  iguais.  Hai 
veciños que pagan e veciños que non pagan. Foi unha advertencia técnica a que 
lle fixermos caso. Estamos pola legalidade.

O problema é que hai fraude neste Concello no saneamento.  Teñen que ser os 
particulares os que fagan o enganche, a acometida, porque a rede xeral é a parte 
pública da obra e as acometidas son as partes particulares, por iso non se poden 
sufragar con fondos públicos, porque son para un só propietario. Hai que pagar a 
taxa, o orzamento da acometida, despois faise o enganche e despois se pagan os 
recibos. O que pasaba nas obras do PP e naquelas pequenas obras do BNG é que 
a moita xente, unha vez se lles poñía a acometida na porta, non pagan os 1200 €, 
non se daba de alta e non  estaban pagando. Estase investigando unha obra de 
2018, en Cedeira, que executou o PP, con 29 acometidas, e a día de hoxe hai 5 
propietarios que pagaron a taxa e están pagando o servizo, e 11 vivendas que non 
pagaron  nin  recibo,  nin  taxa,  nin  nada  e  o  resto  están  sen  conectar.  E  así 
moitísimas  obras  deste  concello.  E  detectouse  un  proxecto  único  para  facer 
acometidas,  estamos falando de cousas de legalidade, e non é un capricho do 
concelleiro nin unha decisión do goberno local.

Cando viñen aquí por primeira vez, xurei que cumpriría a legalidade e así o estou 
facendo. O que vai pasar que van pagar todos os veciños de Redondela. Todos 
fixeron mal, hai probas de todo, das obras menores do BNG e das obras do PP que 
comezou a  facer  obras  sen acometidas  e  despois  empezou a  facer  obras  con 
acometidas. Que pasou con eses fondos públicos? póñanlle vostedes nomes. Os 
poucos Concellos que seguen a facer isto son gobernados polo PP. 

Os técnicos dixéronlle que non se podía, e veñen aquí a intentar facer a festa. 
Quedarei coma o concelleiro que pensa que todos os veciños son iguais. Estaban 
alarmados  polo  váter  e  a  tubaría  que  estaba  montado  alí  para  explicar  que  a 
arqueta a acometida é a parte que engancha á parte pública, é privada. A arqueta é 
o  que  fai  de  contador,  ese  enganche  hai  que  pagalo  coma todos  os  servizos 
públicos e se paga unha vez na vida. 

Pide que retiren esta moción porque agravia ao resto dos veciños.

A Sra.  Castro,  explica  que  unha  vez  escoitada  á  Secretaria  Xeral,  xurde  esta 
cuestión nunha obra en Cabeiro, e se pon en coñecemento de todos o informe 
técnico e o de Secretaría, entenden que este tipo de obras deben cumprir  coa 
lexislación  e  ser  pagadas  polos  propietarios  das  vivendas.  Poden  entender  a 
preocupación porque se executen as obras da forma mais sinxela posible, pero hai 
que ter en conta a legalidade. 

Enténdese a dificultade de executar estas obras e a dificultade económica, tendo 
en conta que están obrigados a engancharse. Propoñen arranxar este problema 
dende a legalidade, por exemplo axustando a taxa ou determinando axudas.

Entenden que este tipo de obras nunha rúa o nun barrio concreto deben estar moi 
ben coordinadas polo Concello, para que esas obras se realicen dun golpe e son 
obras que deben estar supervisadas, pero a solución non é a que se propón nesta 
moción, porque non se axusta á legalidade e o concello ten que traballar de forma 
igual para todos os veciños e veciñas.

Non sería xusto que o Concello de Redondela faga obras gratis para uns e para 
outros non.  E a acometida para unha vivenda nova é obrigatoria.  Buscar outro 
método para que a xente se dea de alta, pero sempre dentro da legalidade. Que 
son  coñecedores  da  problemática,  pero  tal  como está  a  moción  non  a  poden 
apoiar.

A  Sra.  Amoedo  di  que  se  escoitou  de  todo,  caramelo,  fraude…  Nós  o  que 
pretendemos foi prestar un servizo aos cidadáns de Redondela. Estes proxectos 
que  trouxemos  aquí  foron  proxectos  avalados  e  informados  polos  técnicos 
municipais e revisado polos técnicos da Deputación, e tivo que ser un concelleiro 
de AER o que se deu conta de que o estabamos facendo mal. Temos claro que non 
vamos facer o saneamento dentro da casa da xente, pero entenden que o que se 
fai na vía pública está xustificado. 

Levan vostedes dous anos gobernando, e un ano dando voltas con este tema. A 
veciñanza está esperando. E agora faille unha oferta, que supón que uns veciños 
pagarán unha cantidade e outra cantidade para outros. Vostede é o responsable da 
área e ten que buscar unha solución legal conveniente para resolverlo. 

Insiste en que os proxectos estaban informados favorablemente e con subvencións 
doutras administracións que os revisaron. Veñen cun informe de abril de 2021 e 
leva vostede con bastante máis tempo con este problema, e non poñen nada en 
coñecemento da oposición. Non estamos en igualdade de condicións porque non 
coñecemos o documento do que fala. 

Entenden que todo o que se faga en vía pública, debe de ser o Concello o que se 
faga cargo e está xustificado. 

É una moción importante porque non afecta  só a este proxecto senón e a outros 
proxectos, hai que buscar unha solución e poñerse a traballar. Igual que buscou 
estudos para non limpar a praia durante verán.

O  sr.  González,  reitera  o  compromiso  do  BNG para  chegar  ao  100%  do 

saneamento das vivendas no Concello de Redondela. O BNG tivo como prioridade 
que o saneamento chegara a todas as parroquias, incluso antes que os camiños. 

O Concelleiro de Medio Ambiente está buscando a ilegalidade. Consideramos que 
se se fai unha obra na vía pública  sae beneficiado  a veciñanza e o Concello.  A 
presión do  BNG fixo  que o  saneamento  chegara a  moitas  parroquias  que non 
contaban con ela, agora hai que chegar ás vivendas.

Cando  se  fai  este  tipo  de  obras  importantes  o  beneficiario  é  o  Concello  e  a 
concesionaria.  E  os  veciños  teñen  medo  porque  se  lles  ameaza  para  que  se 
conecten e porque se non se conectan agora, igual despois non se poden conectar. 
Nunha  vía  pública  que  é  de  todos,  e  que  pagamos  solidariamente  cos  nosos 
impostos, e non pasa nada, e o  medio ambiente sae beneficiado nesta cuestión.

A arte da política é facer posible o imposible. Cántos informes hai, famosos reparos 
da intervención e ao final se fan. O Concello ten sistemas para defender aos seus 
propios veciños,  e non é ningún agravio  comparativo.  É unha infraestrutura de 
primeira necesidade que se ten que facer.

O BNG comprométese a seguir traballando para que o saneamento chegue a todas 
vivendas do Concello. Buscaremos financiamento de calquera sitio para que iso 
non supoña un sobrecuste. Os veciños nunca se negaron a pagar as conexións, a 
facer obras dentro, hai veciños que para poder facer un bombeo ao mellor teñen 
que facer unha inversión de dez ou quince mil euros. O goberno municipal ten que 
facer todos os esforzos para que estes veciños saian beneficiados.

O sr. Villar, di que nas redes non se escoitou a súa primeira intervención. Dille ao 
sr. González que hai solucións, modificar no parlamento a lei do solo de Galicia e 
despois  cambiamos o  regulamento  e a  lei  de  contratos  do sector  público  para 
poder facer o que vostedes queren

Gustaríalle que todas as persoas que fixeron a súa casa nova, pagaron a taxa, ou 
fixeron enganches con bombeos de dez mil euros, que lles vaian a preguntar ao PP 
e o BNG por qué eles pagaron e esas outras persoas non pagaban. 

As arquetas se utilizaban como moeda de cambio política,  e se facían fóra da 
legalidade.  O  regulamento  que  xa  estaba  en  vigor  cando  o  BNG xa  viña 
contemplado que os particulares tiñan que pagar as arquetas das acometidas. Os 
proxectos que deixou o BNG, dalle a razón en que foron os que máis saneamento 
fixeron, non tiñan este problema, pagaba todo o mundo.

Non imos  pagar  as  cousas  dúas  veces,  cando  hai  unha  reposición  de  zanxa, 
reponse o que hai.  Se se vai  facerse un asfaltado completo,  os veciños deben 
engancharse en obra o previamente para evitar despois ter que levantar o asfalto. 
Búscase que todo o mundo sexa igual. 

Esta forma de facer as cousas, de poñer unha arqueta en obra e logo xa non había 
ningún tipo de control de ver si estaba enganchada ou non, porque o Concello non 
ten medios. Hai moitísimas vivendas, sobre 500 vivendas enganchadas e  que non 
se están pagando. Non é un capricho do concelleiro. Temos que pagar todos e 
todas, cada un o seu. 

Houbo  reparos nos  informes  dos  técnicos.  Os  mesmos  técnicos  que  antes 
aprobaron aquelo agora din outra cousa, puido haber un erro naquel momento, ou 
algunha  presionciña. Nos últimos oito anos  destináronse 600 ou 700 mil euros  a 
vivendas particulares que non se tiñan que facer.

Redondela  ten  un  problema  co  saneamento,  cos  vertidos  aos  ríos.  Calquera 
concello que diga que ten o saneamento en condicións, é mentira. As políticas que 
habería que facer nos vindeiros dous ou tres mandatos seguintes é solucionar que 
non alivie o saneamento que temos ao río e que se enganchen máis vivendas , 
porque senón é unha contaminación constante.

A Sra. Castro queren apoiar que toda a veciñanza para que se conecten, somos 
conscientes das necesidades dalgunhas persoas e  de que hai veciños que se 
senten obrigados cando se lles explican os pasos a seguir, pero é unha obriga legal 
e o único que temos que facer é informar sobre as posibilidades que teñen. 

Son conscientes de que se debe buscar unha solución que sexa boa para todos, 
cumprindo coa legalidade.  O proxecto pode levar  acometidas,  o que non pode 
facer o Concello é pagalas. Somos conscientes de que o PP sabía que existía este 
problema,  en  todos  estes  proxectos  hai  reparos  asinados  polo  sr.  Javier  Bas 
conforme era coñecedor deste problema e que os próximos proxectos non levarían 
acometidas. 

Hai que buscar a fórmula, pero dende este goberno, tal como está a moción, non a 
poden  apoiar  nin  seguir  introducindo  estas  obras  nos  proxectos  municipais. 
Intentarán buscar unha solución válida.

A sra. Amoedo, di que continúan co seu parole e non fan nada,  veñen aquí cun 
informe agochado, que so coñecen vostedes, o cal demostra a súa transparencia e 
o seu bo goberno, sorpréndelle sobre todo AER, do PSOE xa o esperaba. 

Dille  ao  Sr.  Villar  que  convoque  unha  comisión,  vai  marchar  e  aínda  non  ten 
convocada ningunha comisión. A Alcaldesa é a máxima responsable  por deixarlle 
levar esta deriva na súa área. Dende que chegou, os seus dous grandes proxectos 
foron retirar a bandeira azul, encher a praia de Cesantes de pulgas, algas podres 
na praia, pór un retrete no ás portas do Multiusos, non pon en marcha a comisión 
de servizos privatizados,  non  pon en marcha o Consello  Forestal,  renunciar  ao 
convenio do SEAGA para o convenio de limpeza das finca, co que ten un problema 
importante coa limpeza das fincas,  non se lle  coñece ningunha obra  e non se 
preocupa vostede de resolver este problema, sacar o prego, convocar as comisións 
e traballar sobre iso. 

Vostede o que fai é buscar nos baúis, nos caixóns, buscando ilegalidades, e perde 
o tempo. 

A  veciñanza están  moi  preocupados  como  leva  a  súa  área,  pola  súa 
incomprensión, polo xeito de dirixirse a eles, por cómo os trata cando fala con eles, 
e  sobre  todo  porque  non  lles  da  unha  solución.  Non  estamos  falando  das 
acometidas  dentro  das  casas  senón  de  cando  se  proxecta  unha  obra,  as 

acometidas en viario público.  

Busque solucións, deixe vostedes de escudarse en informes cando lle convén, non 
lle escoitei falar do informe  taxante sobre a obra da praia de Rande, que vai dar 
para  moito,  ou  cando  se  puxo  o  alumeado de Nadal  antes  de que  estivese  o 
contrato adxudicado, e todo iso que vostede sabe e cala. 

Non me creo iso de que vostede é o aladid da legalidade. Vai marchar e o que 
deixa  vostede é  as  praias  sucias,  sen  bandeira  azul,  sen  unha  soa  obra  de 
saneamento nova feita en condicións e os veciños moi preocupados por como está 
este goberno á deriva e a súa área.

O  Sr.  González  entende  que  o  sr.  Villar  non  se  pode  agarrar  un  sempre  á 
legalidade,  parece  ser  que  antes  determinadas  cuestións  estaban  fóra  da 
legalidade e agora, como non son legais, hai que perseguilas.

Apelamos á comprensión para dar solucións a un problema que o Concello ten na 
súa man,  o  Concello  ten  recursos económicos e  facilidades para  resolver  este 
problema, porque se se fixo antes,  pódese facer agora. Estamos falando dunha 
partida de 20.000 €, un contrato menor que se pode executar sen ningún problema.

A veciñanza non queren que se asfalte e por culpa deles despois  se teña que 
levantar o asfaltado. O Concello pode facelo, do mesmo xeito que o Concello pode 
gastar 36.000 € nun semáforo dunha estrada de competencia estatal, que non lle 
compete, e outros 41.000 noutro semáforo noutra estrada de competencia estatal, 
que non lle compete. Ten que facer as obras que lle competen, e estas obras si lle 
competen ao Concello, porque son ducias de vivendas as que se van a conectar, 
non vemos onde está o problema.

A voceira socialista di que o goberno quere actuar, pero durante seis meses, e non 
sabemos cal é alternativa, non se lle da solución e con esta moción emprazamos  a 
que o goberno reflexione e lle de solución a este problema.

A Alcaldesa resposta  ao Sr.  González  que  fai  meses lle  dixo  que  ese informe 
existía e que había ese problema e cómo o querían solucionar.   Asume a súa 
responsabilidade, pero lle gusta que se diga a verdade

VOTACIÓN E ACORDO

Sometido o asunto a votación, resultou aprobado pola maioría legalmente esixida, 
sendo once (11) votos a favor, 9 do PP e 2 do BNG, tres (3) votos en contra da 
AER e oito (8) abstencións do PSdeG-PSOE.

C) ROLDA DE INTERVENCIÓNS LIBRES 

11. Rogos

11.1 Rogo do PP sobre a implantación do GES en Redondela

O sr. Crespo le o rogo:

"O pasado 8 de abril aprobouse,grazas ao apoio do Partido Popular de Redondela, 
a creación dun Grupo Supramunicipal de Emerxencias,  para que o Concello de 
Redondela, en conxunto co de Mos, liderara este servizo. 

A 23 de xuño, estamos moi preocupados, polo nulo avance na implantación deste 
Grupo de Emerxencia. Aínda non foron quen de aprobar as bases para sacar o 
proceso selectivo,  tendo en conta  que a 30 de xuño debería estar xa contratado 
ese persoal. Reincidindo outra vez no incumprimento dos prazos, como xa fixeron 
na firma do Convenio, e incumprindo o seu pacto de goberno, onde priorizaban un 
servizo de emerxencias de calidade os 365 días do ano e as 24 horas do día.

Ante  a  falla  de  interese e  preocupación  mostrado  pola  sra.  Alcaldesa  e  a  sra. 
concelleira de Interior, tivo que ser a rexedora do Concello de Mos, quen chamara á 
sra.  Rivas,  interesándose por  cómo vai  a constitución do GES de Redondela e 
coordinar conxuntamente a posta en marcha deste servizo. 

Rogamos de novo á sra. Alcadesa de Redondela que cese á concelleira de Interior 
pola súa incapacidade e falla de interese en todas as responsabilidades que ten 
asignadas, polo ben de Redondela

Rogamos á sra. Alcaldesa que poña todos os medios necesarios para garantir que 
Redondela vaia ter un Servizo de Emerxencias os 365 días do ano, as 24 horas do 
día.

11.2 Rogo do PP sobre o Convenio Interparroquial

A sra. Antón le o seguinte rogo:

O Convenio Interparroquial é un programa moi valorado por todo o asociacionismo 
de  Redondela,  xa  que  contribúe  á  colaboración  e  intercambio  entre  todas  as 
parroquias, a través das  agrupacións folclóricas, corais, de baile e música do noso 
concello, ademais dalgún artista individual.  

Mentres que a maioría dos centros culturais xa comezaron coas súas actividades, 
intentando aos poucos voltar á normalidade,  atopámonos con que este goberno 
segue durmido e completamente paralizado. 

Dende a Consellería de Cultura, que dirixe o Sr. Boullosa, nen sequera se puxo en 
contacto coas entidades que participan neste Convenio, unha vez que xa comezou 
o verán e a desescalada xa está na súa fase final, descoñécese a programación 
cultural e, sobre todo, a reactivación da programación cultural nas parroquias.

Temos  que  ter  en  conta  que  o  Convenio  Interparroquial,  require  dunha 
convocatoria, dun traballo de coordinación de datas e da firma por parte de todas as 
persoas participantes, polo que perece que xa vai moi xusto para este verán.  

Rogamos que retome dito Convenio o mais axiña posible, entendendo que xa vai 
tarde, e que facilite aos colectivos as datas concretas de actuacións, tan necesarias 
para o seu mantemento, sobre todo nesta etapa do Covid.

11.3 Rogo do PP sobre a Rogo Axuda Material Escolar

A sra. Antón le o seguinte rogo:

"Tendo a Sra. García, ten ao seu cargo só a Concellería de ensino, agardabamos 
que  melloraría  os  prazos  na  convocatoria  das  axudas  dependentes  do  seu 
departamento, axudas tan necesarias para moitas familias.

A día  de  hoxe,  as  bases  de  axudas  para  material  escolar  aínda  non  saíron 
publicadas, algo que non é illado se temos en conta, que abriron o prazo para a 
inscrición dos nenos e nenas para levar acabo os campamentos de conciliación, 
sen ter a empresa aínda contratada,.

Durante o goberno do Partido Popular de Redondela publicábanse as bases das 
axudas  para  Material  Escolar  no  mes  de  xuño,  posto  que  o  curso  comeza  a 
principios  de  setembro,  sendo  necesario  esta  marxe  de  tempo  para  que  as 
resolucións das axudas se concedan antes do comenzo do período lectivo.

Ano Data publicación Goberno

2016 02/06 PP

2017 16/06 PP

2018 20/06 PP

2019 11/07 PSOE + AER + “BNG”

2020 21/07 PSOE + AER + “BNG”

2021 ? PSOE + AER + “BNG”

Por  todo  isto,  rogamos  á  concelleira  de  Ensino  e  á  Alcaldesa,  como  máxima 
responsable, que fagan o seu traballo e publiquen as bases para a adquisición de 
material escolar o antes posible, intentando mellorar ano a ano, e non como están 
demostrando ser, cada vez máis ineficientes e ineficaces."

11.4 Rogo do PP sobre os Consellos parroquais

O sr. Ballesteros le o rogo seguinte:

"Nos acordos asinados como pacto de goberno entre PSOE e AER di que:

Nos 100 primeiros días  de mandato iniciaremos a elaboración dos Regulamentos 
de  Orzamentos  Participativos,  Consellos  Parroquiais  e  das  subvencións 
nominativas; dentro dos principios de igualdade e equidade, en base ás propostas 
de AER. 

Pois 731 días despois, nada de nada.

A anterior concelleira de Transparencia e Participación Cidadá a Sra. Couñago, que 
durou menos de dous anos, non foi quen, nin de aprobar o novo regulamento, nin 
de pór en marcha os Consellos Parroquiais, nin de traer unha soa proposta sobre 
Orzamentos Participativos. 

O Concelleiro que a substitúe, o Sr. Vilas , que se supón que só ía continuar co 

traballo feito da súa compañeira, non da arrancado. 

Leva vostede xa tres meses, e seguen sen convocarse os Consellos Parroquiais, 
aínda  non  nos  convocou  para  falar  sobre  Orzamentos  participativos  para  as 
parroquias,  e,  esquecéndose  no  caixón,  o  regulamento  para  os  Consellos 
Parroquiais.

Rogamos  ao  concelleiro  de  Participación  Cidadá  que  non  atrase  máis  a 
participación da veciñanza, que se non son capaces de mellorar o que xa deixou o 
Partido Popular  feito,  polo menos,  activen de novo os consellos e o manteñan, 
xaque nos atopamos as parroquias  de Redondela  completamente  silenciadas e 
paralizadas por este goberno de Esquerdas."

A Alcaldesa di que non da tempo a formular as preguntas, polo que quedan para o 
próximo por pleno ou que se contesten por escrito.  O Sr. Ballesteros pide que se 
contesten por escrito.

Dado o avanzado da hora, sendo as 24:00 h, a Alcaldesa dá por finalizada a sesión, 
da  que  eu,  secretaria  deste  órgano,  dou  fe,  e  para  a  súa  constancia  estendo  a 
presente acta.

Documento datado e asinado electronicamente na marxe

